
 Qiymətləndirmə prosesinin təsviri
Keyfiyyət təminatı sahəsində beynəlxalq əməkdaşlıq Avropa Ali Təhsil Məkanı yaratmağı hədəfləyən Bolonya prosesinin mühüm elementlərindəndir. Bu işin həyata keçirilməsində əsas alət Avropa Ali Təhsil Məkanında Keyfiyyət Təminatı üzrə Avropa Standartları və Təlimatlarıdır (eləcə də ESG kimi tanınır). 2015-ci ildə başlanılan Ali təhsil sisteminin Avropa Ali Təhsil Məkanının tələblərinə daha da uyğunlaşdırılması məqsədi ilə Azərbaycan Respublikasının Təhsil Nazirliyinə dəstək göstərilməsi üzrə Tvinninq layihəsi ESG-nin Azərbaycan ali təhsilində tətbiq edilməsinə imkanı verdi. Layihənin icbari nəticələrindən biri Azərbaycan ali təhsilində ESG-yə uyğun keyfiyyət təminatı üzrə standartların və təlimatların (AzST) hazırlanması və sənədin üç ali təhsil müəssisəində sınaqdan keçirilməsidir. Azərbaycan Dövlət Pedaqoji Universiteti seçilmiş üç ali təhsil müəssisəsindən biridir. 
2016-cı ilin aprel ayında Azərbaycan Respublikasının Təhsil Nazirliyi AzST-nin hazırlanması üzrə Layihə Qrupu yaratdı. Pilot qiyməltəndirmələr üçün hazırlanan sənəd layihəsi 2016-cı ilin iyun ayında Məşvərətçi Qrup tərəfindən müzakirə olundu. Qiymətləndirmə sahələri və meyarları üzrə rəy almaq üçün sənəd layihəsi Tvinninq layihəsinin veb səhifəsində yerləşdirildi. Pilot universitetlərə özünütəhlilil aparılması üçün 2016-cı ilin sentyabr ayından başlayaraq bir neçə təlim keçirildi. ADPU-nun özünütəhlil hesabatı 2017-ci ilin fevral ayında qiymətləndirmə qrupuna təqdim edildi. 2017-ci ilin fevral ayında hər üç pilot universitetə məlumatlandırma səfərləri təşkil olundu. Bu səfərlər çərçivəsində sahə səfərinin praktiki detalları müzakirə edildi. 
Pilot qiymətləndirmənin hədəfləri aşağıdakı kimi müəyyənləşdirildi: müəssisələrin strateji idarəetməsinin dəstəklənməsi, universitetin daxili keyfiyyət təminatı prosedurları üzrə kənardan rəyin verilməsi, eləcə də müəssisənin keyfiyyət təminatının ESG-yə uyğunluğu barədə daxili və xarici maraqlı tərəflərin məlumatlandırılması. Pilot qiymətləndirmə əsas diqqətin tədris və təlimə yönəldildiyi institusional yanaşmaya əsasən həyata keçirildi. 
Beləliklə, ekspert qrupu Azərbaycan ali təhsilində keyfiyyət təminatı üzrə standartların və təlimatların 7 qiymətləndirmə sahəsi (Starteji planlaşdırma, İdarəetmə, İnsan Resursları, Təhsil proqramları və onların hazırlanması, Tələbələr, Tədqiqat fəaliyyəti, Tədris və təlin resursları, Dəstək xidmətləri) əsasında Azərbaycan Dövlət Pedaqoji Universitetini qiymətləndirdilər. 
Qrup beynəlxalq və yerli ekspertlərdən ibarət 5 üzvdən ibarət idi. Bundan əlavə, qrupa layihə meneceri daxil idi. 
Hazırlıq mərhələsindən sonra qrup 10 aprel 2017-ci il tarxində Bakıda yerləşən Azərbaycan Respublikasının Təhsil Nazirliyində Azərbayacan ali təhsil sistemi ilə tanış olmaqla işə başladı. Tanışlıq görüşü qrupun daxili görüşü ilə davam etdi. Bu görüşdə qrup üzvləri universitetə sahə səfərində istifadə olunacaq sualları və müzakirə ediləcək məsələləri razılaşdırdı. Universitetə səfər 11-13 aprel 2017-ci il tarixində baş tutdu. Üç günlük səfər ərzində rəhbərlik, akademik və tədqiqat heyəti, müxtəlif dəstək xidmətlərinin nümayəndələri, üniversitetin məzunları və xarici maraqlı tərəflər ilə görüşlər keçirildi. Səfərin son günü qrupun gəldiyi ilkin rəy ADPU-nun rəhbərliyinə təqdim edildi. 
Qrup aprelin 14-dəki görüşü zamanı yekun hesabatın strukturunu razılaşdırdı və qrupun ilkin tapıntıları əsasında qiymətləndirmə hesabatının ilkin layihəsi hazırlandı. Bu proses əməkdaşlıq şəraitində hər qiymətləndirmə sahəsi üzrə üzvlərin fərdi rəyinin müzakirə edilməsi ilə həyata keçirilib. 
Qiymətləndirmə Azərbaycan Dövlət Pedaqoji Universitetinin hazırladığı özünütəhlill hesabatı və əlavələrə əsasən aparılıb. Qrupun xahişi əsasında sahə səfəri zamanı əlavə məlumat təqdim olunub. Qrup üzvləri universitetin binalarında gəzinti keçirib və mühazirə otaqları, kitabxana və digər məkanlarla tanış olublar. Cari hesabat universitetə və xarici maraqlı tərəflərə universitetin güclü tərəfləri və öncül praktikaları barədə məlumat, eləcə də universitetin daha da inkişaf etdirilməsi üçün tövsiyələr təqdim edir. 
I Universitetin təsviri 
Azərbaycanda pedaqoji təhsil sisteminin ən böyük təhsil, elm və mədəniyyət mərkəzlərindən biri olan Azərbaycan Dövlət Pedaqoji Universiteti 26 avqust 1921-ci ildə yaradılıb.  Universitetin rolu Azərbaycan Respublikasının Konstitusiyasına, Təhsil qanununa, Təhsil qanunvericiliyi sahəsində mövcud hüquqi-normativ aktlara, Azərbaycan Respublikası Nazirlər Kabinetinin 25 iyun 2007-ci il tarixli 102 nömrəli qərarı ilə təsdiq edilmiş “Azərbaycan Respublikasında fasiləsiz pedaqoji təhsil və müəllim hazırlığının Konsepsiya və Strategiyası”na və Təhsil Nazirliyinin ali məktəblərdə təhsilin inkişafı üzrə müvafiq hüquqi-normativ sənədlərə uyğun olaraq müəyyənləşdirilib. ADPU böyük inkişaf yolu keçmişdir. ADPU bugünədək nəinki Azərbaycan Respublikası, eləcə də Zaqafqaziya, Mərkəzi Asiya, Bolqarıstan və digər ölkələr üçün 160000 müəllim və elmi mütəxəssis hazırlayıb və bir sıra mütəxəsisslər üşün elmi pedaqoji təlim mərkəzinə çevrilib. 
Universitetin hazırki strukturu 8 fakültə, 39 kafedra və bir sıra şöbələrdən ibarətdir. Ali idarəetmə orqanı Elmi Şuradır (Bundan sonra EŞ).  ADPU-nun paytaxt Bakıda 4 binası və ölkənin müxtəlif rayonlarında 7 filialı fəaliyyət göstərir. Bura Azərbaydan Dövlət Pedaqoji Kolleci və ADPU baza məktəbi də daxildir. 

Tələbələrin sayı 8558-dir (2015/2016) və 2016/2017 tədris ili üçün tam ştat professor-müəllim heyəti sayı 685-dir. 
Hal-hazırda, universitet bakalavr (22 təhsil proqramı), magistratura (18 proqram) və doktorantura (25 proqram) səviyyəsində təhsil təmin edir. Əlavə təhsil üzrə 4 təhsil proqramı təklif edilir. 
Universitet barədə daha ətraflı məlumatı universitetin veb səhifəsində  www.adpu.edu.az əldə etmək mümkündür. 
III Qiymətləndirmənin icmalı (‘X’-lə işarələnib):

Qeydlər
Ekspert qrupu qonaqpərvərliyə və səfərin yaxşı təşkil edildiyinə görə Azərbaycan Dövlət Pedaqoji Universitetinin (bundan sonra ADPU) rəhbərliyinə minnətdarlığını bildirmək istəyir. Qrup sahə səfəri zamanı müxtəlif qruplarla təşkil olunan müzakirələrin açıq və etimad mühitində keçirilməsini yüksək qiymətləndirir. Bu, qrup üzvlərinə yekun hesabatın hazırlanamsı üçün əlavə sübut və məlumatların toplanılması imkanı verdi. 
ADPU gələcəyin müəllimlərinin hazırlanması və pedaqoji sahədə elmi tədqiqatların aparılması baxımından cəmiyyətdə mühüm rol oynayır. Universitetin rolu ciddi qəbul edilir və ekspert qrupu rəhbərlik, xarici maraqlı tərəflər, eləcə də digər qruplarla keçirdiyi görüşlərdə bunu müşahidə etdi.  
Universitetin özünütəhlil hesabatında (bundan sonra ÖH) bir sıra təkmilləşdirilməli sahəyə toxunulub, lakin qabaqcıl praktikaların sayı az qeyd olunub. Ekspert qrupu belə düşünür ki, özünütəhlil prosesinin nəticəsi reallığa cavab verir və universitetin qarşılaşdığı mühüm məsələləri vurğulayır. ÖH faktlar təmin edir, lakin proseslərin necə tənzimləndiyi və idarə edildiyi barədə az məlumat təqdim edir və tənqidi xarakter daşıyan hesabat təhlilə əsaslanmır. 
Bununla belə, ekspert qrupu bir çox yaxşı təşəbbüslər müşahidə etdi. Onların bəziləri artıq həyata keçirilir və ən vacibi isə universitet rəhbərliyinin aydın gələcək hədəflərinin olmasıdır. Bir sıra müsbət təşəbbüslərə artıq başlanılıb və bu barədə sonra daha ətraflı məlumat təqdim olunacaq. Bundan əlavə, universitet üzvlərinin hazırki praktikaların təkmilləşdirilməsi üçün bir çox fikirləri vardır. 

Qrup düşünür ki, qiymətləndirmə sahələrinin əksəriyyəti tələblərə qismən cavab verir. Bu, bəzi müsbət təşəbbüslərin artıq həyata keçirildiyini nümayiş etdirir. 
ADPU keçid mərhələsindədir. Hal-hazırda, universitetin prioritetləri Strateji İnkişaf Planında əks olunmayıb. Təsdiqlənmiş inkişaf planı cari vəziyyəti vurğulamır və rektorluq yeni strateji planın hazırlanmasını planlaşdırır. Təhsil elmləri və müəllim hazırlığı strateji planlarla qabardılmalıdır. Məhdud insan və maliyyə resursları ilə irəliləmək üçün prioritetlər aydın şəkildə müəyyənləşdirilməlidir və resurslar həmin prioritetlərə yönəldilməlidir. 
Universitetin hazırki idarəetmə strukturu təhsilin idarəedilməsi üzrə müasir tələblərə cavab vermir. Universitet idarəetmə sistemində, strukturu və prosedurlarında təkmilləşdirilməli sahələri müəyyənləşdirib və onların inkişaf etdirilməsi üçün hədəflər qoyub. ADPU-nun idarəedilməsi qanun və digər qanunverici aktlarla tənzimlənir. Onlar ali təhsil müəssisələri üzrə hüquqi normativ çərçivənin qiymətləndirilməsi və yenilənməsi prosesində Təhsil Nazirliyi tərəfindən yenidən nəzərdən keçirilməlidir. 
Sözsüz ki, insan resursları universitetin ən mühüm məsələlərindən biridir və rəhbərlik bu məsələ ilə dərhal məşğul olmalıdır. İnsan resurslarının inkişaf etdirilməsinə məsul şəxsin yeni təyin olunduğunu və irəliyə doğru addımların artıq atıldığını öyrənmək sevindiricidir. Universitetin beynəlmiləlləşməsini artırmaq üçün işçi heyətin ingilis dili səviyyəsinə diqqət yetirmək lazımdır. 
ÖH-ə əsasən təhsil proqramları milli standartlara, cəmiyyəyin gözləntilərinə və iqtisadiyyat və əmək bazarının tələblərinə uyğun olaraq hazırlanır. ADPU-da təlim (öyrənmə) prosesinin dövlətin tənzimləyici sənədlərinə, Təhsil Nazirliyinin qaydalarına və təlimatlarına uyğun olaraq təşkil olunduğu ÖH-də vurğulanıb. Bununla belə, müsahibələr zamanı proqramın hazırlanmasının Təhsil Nazirliyi tərəfindən həddindən çox tənzimləndiyi və ADPU-da istifadə olunan tədris materiallarının və metodologiyalarının köhnəldiyi aşkarlandı. 

Tələbələrin ADPU-nun akademik həyatına cəlb edilməsi keçid mərhələsindədir, yeni rəhbərlik tələbələri mühüm tərəfdaş hesab edir. İki tələbə təşkilatı mövcuddur ki, onların da hər biri tələbələrə bir sıra imkanlar və klublar təklif edir, bu da tələbələrə geniş imkanlar, stimullar və fəaliyyət növləri təmin edir. Tələbələr təlim prosesinin hədəfləri, strukturu və qiymətləndirilməsi barədə yaxşı məlumatlı deyildirlər. Eləcə də tələbələr təhsil proqramlarının, təlim nəticələrinin və s. müzakirəsinə və ya qiymətləndirilməsinə cəlb edilmirlər. Çevik təlim imkanlarını de fakto təmin etmək mümkün deyil, həddindən artıq tənzimlənən kurikulum təlimin çevikliyini məhdudlaşdırır. Mobillik proqramlarında iştirak azdır. 
Tədqiqat fəaliyyəti dağınıqdır və təhsil elmləri sahəsində cəmlənməlidir. Tədqiqat mövzuları xarici tərfdaşlarla müzakirə edilməli, akademik heyətin üzvləri ilə razılaşdırılmalı, inkişaf planında qeyd olunmalı və mövcud olan məhdud resursların bölüşdürülməsi zamanı nəzərə alınmalıdır. Doktorantura təhsili Bolonya sisteminə əsaslanaraq yenidən qurulmalıdır. Yeni nəsil doktorantura tələbələri elmi tədqiqatın keyfiyyətini artırmaq, o cümlədən beynəlxalq aləmdə daha çox tanınmaq üçün seçimlərdən biri ola bilər. Ekspert qrupu elmi tədqiqatın hələ ki, bu qiymətləndirmənin tələblərinə cavab vermədiyi nəticəsinə gəlib. 
ÖH-ə əsasən universitet müvafiq tədris və təlim infrastrukturu (auditoriyalar, laboratoriyalar, kitabxana, seminar otaqları və s.) təmin edir, bununla belə, infrastrukturun yoxlanılmasına və müasirləşdirilməsinə ehtiyac vardır. Məsələn, İKT bütün müsahibələrdə qeyd olunub. Xüsusi laboratoriyalara, seminar otaqlarına və s. ehtiyac vardır. Universitet rəhbərliyi binanın müasirləşdirilməsinə ehtiyacın olduğunu bilir və bu istiqamətdə artıq addımlar atılıb. 
Güclü tərəflər
· İddialı gələcəyə baxışı həyata keçirməyə qərarlı olan yüksək idarəetmə səriştəsinə malik güclü rəhbərlik. 
· Universitetin hazırki strukturu tədris, təlim və elmi tədqiqat fəaliyyətini dəstəkləmək üçün optimal olmadığını anlayaraq universitetin strukturunu, eləcə də universitetin idarəedilməsini təkmilləşdirmək istiqamətində və yüksək idarəetmə vəzifələrini tutanların vəzifələrini həyata keçirmək üçün daha böyük məsuliyyət götürməsi və iştirakı üçün şəraitin yaradılması məqsədi ilə tədbirlər görülür
· İdarəetmə vəzifələrini tutan şəxslərin idarəetmə və rəhbərlik səriştələrini artırmaq ehtiyacı barədə məlumatlılıq. 
· Motivasiyalı yeni nəsil akademik işçi heyətin işə qəbulu və həm akademik, həm də qeyri-akademik işçi heyətin sayının davamlı şəkildə optimallaşdırılması ehtiyacının müəyyənləşdirilməsi üçün insan resurslarının inkişaf etidirilməsi üzrə yeni strategiya. 
· 2017-ci ilin iyun ayında tətbiq ediləcəyi planlaşdırılan tədris və təlim prosesi üzrə tələbə rəyinin toplanılması sisteminin həyata keçirilməsi. 
· Tələbələrin ehtiyacları barədə məlumatlı olan və onları müxtəlif dəstək və sosial fəaliyyətlə təmin edən etibarlı Tələbə Gənclər Təşkilatı və Tələbə Həmkarlar İttifaqı Komitəsi. 
· Ali idarəetmə və tələbələr arasında daha açıq ünsiyyət üçün təməl qoyulub, belə ki, rektora birbaşa çıxış mövcuddr və tələbələrin yeni təşəbbüsləri qiymətləndirilir. 
· ADPU-da müəllim hazırlığının daha da yaxşılaşdırılmasına töhfə verməyə hazır olan xarici maraqlı tərəflər (orta məktəb direktorları) universitetdə təmin edilən müəllim hazırlığındakı dəyişiklikləri dəstəkləyir. 
Tövsiyələr
· Tələbələr, akademik və qeyri-akademik işçi heyət ilə birlikdə universitetin bütün üzvləri ili birlikdə pedaqoji universitetin missiya bəyannaməsi hazırlanmalı və gücləndirməli və xarici maraqlı tərəflərlə paylaşılmalıdır. 
· İnkişaf Planında əks olunan hədəflər realistik, ölçülə bilən olmalı və hər il monitorinq edilməlidir. 
· Əsas sahələrdə olan mühüm problemlər əsasında (tədqiqat, tədris, işçi heyət) prioritetlər müəyyənləşdirilməli və aydın indikatorlara malik konkret realistik fəaliyyət planı (qısa və ortamüddətli) hazırlanmalı və həyata keçirilməlidir. Mövcud olan həm insan, həm də maliyyə resursları yenidən qiymətləndirilməli və prioritetlərə yönəldilməlidir. 
· Prioritet sahələrdə irəliləyişi və mümkün geriləməni monitorinq etmək üçün sistematik məlumat toplanması və təhlili aparılmalıdır (məsələn, elmi nəşrlərin sayı və hər bir akademik işçiyə düşən xarici maliyyənin məbləği, məzunların məşğulluğu, universitet daxili proseslər və idarəetmə barədə universitet daxili və xarici tərəflərin rəyi və s.) 
· Universitetin ali qərarverici orqanı olan Elmi Şuranın rolu aydınlaşdırılmalıdır. Hal-hazırda, Şuranın vəzifələri olduqca genişdir, belə ki, o, həm inzibati, həm də akademik xarakter daşıyan məsələlərlə məşğul olmalıdır. Qərarvermə prosesini səməriləşdirmək məqsədi ilə bu iki məsuliyyəti ayırmaq və iki müxtəlif orqan yaratmaq olar: bir orqan inzibati məsələlərlə, digəri isə akademik məsələlərlə məşğul ola bilər. Hər iki orqan daha az saylı üzvlərdən ibarət ola bilər və bu, hər bir üzvün orqanın işində daha fəal iştirakına imkan verəcək. Universitet hüquqi normativ çərçivənin qiymətləndirilməsi və yenilənməsi prosesində Təhsil Nazirliyi tərəfindən yenidən nəzərdən keçirilməli olan sahələrdə dəyişiklik təkliflərinin verilməsində daha fəal iştirak edə bilərlər. 

· İnsan resurslarına gəldikdə Universitet prioritet sahələrə əsaslanan yeni işçi heyətin qəbulu planına malik olmalıdır. Eləcə də Universitet işçi heyətinin təqaüdə çıxma yaşını mümkün qədər tez nəzərdən keçirməli və boş yerlərin yüksək ixtisaslı malik motivasiyalı gənc müəllim heyəti ilə doldurulması məqsədi ilə qaydalara müvafiq dəyişikliklər etməlidir. Bu mülahizələri nəzərə alaraq universitetin fəaliyyətinə diqqət yetirmək ehtiyacı da yaranır (məsələn, pedaqoji təhsillə birbaşa bağlı olmayan bəzi sahələrdə fəaliyyəti dayandırmaq) və bu, işçi heyətin hazırki sayının azaldılması ilə nəticələnəcək. 
· Tədris və təlim yanaşmasında dəyişiklikləri dəstəkləmək məqsədi ilə mümkün qədər tez müfəssəl daxili rəy toplama sistemi yaradılmalıdır. Sistem tələbələrdən, akademik heyətdən, məzunlardan, praktika rəhbərlərindən, eləcə də bir-birinin dərslərini müşahidə edən və innovativ tədris praktikasını bölüşən akademik heyətdən məlumat toplamalıdır. Belə müfəssəl rəy toplama sistemi əsasında işçi heyətin mükafatlandırılması və motivasiya edilməsi sisteminin yaradılması tövsiyə olunur.
· Tədris/təlim prosesi Universitetin əsasını təşkil edir və müzakirələrin hər birində qeyd edildiyi üçün ciddi qəbul edilməlidir. Müsahibələrə əsasən proqramların hazırlanması hələ də dövlət tərəfindən tənzimlənir. Universitetlər son tədqiqatlar və əmək bazarının ehtiyaclarına əsaslanaraq təhsil proqramları hazırlamaq üçün daha geniş müstəqilliyə malik olmalıdır. Akademik heyət proqramlarda dəyişiklik etmək imkanlarının məhdud olduğunu anladığından proqramların yenilənməsində iştirak etmir və məsuliyyət götürmür. 
· Təhsil proqramlarının eləcə də tədris materiallarının məzmunu son tədqiqatların nəticələrinə və ali təhsildə olan tendensiyalara əsasən yenilənməli və müasirləşdirilməli və Müəllim Səriştəsinin İnkişaf Etdirilməsinə Dəstək (baxın http://ec.europa.eu/dgs/education_culture/repository/education/policy/school/doc/teachercomp_en.pdf) kimi beynəlxalq sənədlər və müəllim hazırlığı ilə məşğul olan dünya universitetləri ilə davamlı olaraq müqayisə edilməlidir. 
· Tələbələrin idarəçilikdən başlayaraq (məs., Elmi Şura) və təlim proseslərinin qurulmasınadək (təhsilə məsuliyyətin götürülməsi və sahib çıxma) Universitet icmasında iştirakı artırılmalıdır. 
· Tələbələrin mobilliyi, işçi heyətin mobilliyi, müştərək proqramın yaradılması və birgə tədqiqat layihələri kimi sahələrdə beynəlxalq əməkdaşlığa ehtiyac vardır. Beynəlmiləlləşməni dəstəkləmək məqsədi ilə dəstək vasitələrinin yaradılmasına ehtiyac vardır – dil biliklərinin artırılması üçün ingilis dili kursları (akademik heyət və tələbələr üçün), ingilis dilli təhsil materiallarını əlçatanlı etmək və s. 
· Tədqiqat fakultələr və elmi tədqiqat laboratoriyalarında dağınıq şəkildə aparılır və müxtəlif tədqiqat mövzuları baxımından da dağınıqdır. Elmi laboratoriyaların və fakultələrin birləşdirilməsi doktorantura və magistratura tələbələrinin daxil olduğu daha böyük tədqiqat qruplarının formalaşdırılmasına imkan verə bilər. Tədqiqat tədrisi dəstəkləməlidir. Tədqiqat mövzuları seçimi təhsil elmlərinə və pedaqogikaya əsaslanmalı və tədris praktikasında dəyişikliyi dəstəkləyən yeni tədris/təlim metodlarının real təlim şəraitində sındaqdan keçirilməsini əhatə etməlidir. Təhsil sahəsində digər universitetlərlə milli və beynəlxalq səviyyədə daha geniş əməkdaşlıq qurulmalıdır.  
· Məzunlarla əməkdaşlıq universitetin təmin etdiyi təhsilin keyfiyyəti barədə rəyin toplanılması üçün vacibdir. Məzunların təhsil proqramlarının hazırlanmasına cəlb edilməsi üçün məzun təşkilatı yaradıla bilər. 
· Təlim resurslarına daha çox diqqət və qayğı göstərilməlidir. İKT vasitələri ilə təchiz olunmağa həddindən çox diqqət verilir. Halbuki digər ölkələrin təcrübələrinə əsasən ağıllı lövhələr gözlənildiyi kimi faydalı olmayıb. İnternetin, kitabxalarda məlumat bazalarının və elektron platformaların əlçatanlığına daha geniş diqqət göstərmək lazımdır. Eləcə də akademik heyətin İKT bacarıqları artırılmalıdır. İnternet vasitəsilə təqdim olunan məlumat bazalarına və təlim resurslarına ödənişsiz çıxışdan yararlanmaq üçün ingilis dili bacarıqlarını təkmilləşdirmək lazımdır. 
Azərbaycan Republikasının Təhsil Nazirliyinə tövsiyələr
· Universitetlər son tədqiqatlar və əmək bazarının ehtiyaclarına əsaslanaraq təhsil proqramları hazırlamaq üçün daha geniş müstəqilliyə malik olmalıdır. Artıq hazırlanmış Azərbaycan Kvalifikasiyalar Çərçivəsi təsdiqlənməli və mümkün qədər tez həyata keçirilməlidir və AzKÇ-nin əsasında ali təhsil standartı qəbul edilməlidir ki, ATM-lərdə təhsil proqramlarının hazırlanması sürətlənsin. Hər bir akademik müəssisə təhsil proqramının strukturunu və kurslarını milli çərçivəyə əsasən hazırlamalıdır. 
· Ali təhsil müəssisələrinin idarə edilməsini tənzimləyən hüquqi-normativ baza Təhsil Nazirliyi tərəfindən yenidən nəzərdən keçirilərək universitetlərə daha səmərəli idarəetmə sistemi həyata keçirməyə imkan verməlidir. Məsələn, iki idarəetmə orqanının – akademik şura və fəaliyyətin idarəedilməsi orqanının yaradılması. 

· Ali təhsilin beynəlmiləlləşməsi və beynəlxalq tədqiqat icmasının bir hissəsi olmaq üçün orta təhsil səviyyəsində ingilis dili səriştəsi artırılmalıdır. Milli kurikuluma yenidən baxılmalı və ingilis dili bacarıqları xüsusi olaraq vurğulanmalıdır.

· Doktorantura təhsili Bolonya sistemi əsasında yenidən qurulmalıdır. Belə ki, təhsilin uzun müddət davam etməsi ruhdansalıcıdır və gənc nəslin akademik karyeraya başlamasına marağının itməsinə gətirib çıxarda bilər. 

	Tələblər:

· Müəssisənin rolu (missiya və gələcəyə baxışı) milli təhsil kontekstində aydın şəkildə müəyyənləşdirilib və müvafiq (daxili və xarici) maraqlı tərəflər tərəfindən dəstəklənir.  

· Müəssisənin Elmi Şurası tərəfindən təsdiqlənən inkişaf strategiyası müəssisənin missiya bəyannaməsi və məqsədlərinə uyğundur. Onun həyata keçirilməsi üçün qısa və ortamüddətli planlar mövcuddur. 

· Müəssisənin inkişaf strategiyası onun resurslarına (maliyyə, işçi heyət, infrastruktur), yeni resurslar cəlb etmə potensialına, əmək bazarında baş verən dəyişikliklərə və cəmiyyətin ehtiyaclarına uyğundur.

· Müvafiq maraqlı tərəflər (professor-müəllim heyəti, tələbələr və işəgötürənlər) müəssisənin strateji inkişafı prosesinə cəlb olunurlar.

· Strategiyada qoyulan məqsədlərin əldə olunmasını qiymətləndirmək üçün proseslər mövcuddur, qısa və ortamüddətli planlar tətbiq olunur və həyata keçirmə prosesi monitorinq edilir. 

· Ali təhsil müəssisənin missiyası, gələcəyə baxışı və məqsədləri barədə məlumat ictimaiyyətə açıqdır (veb səhifə, mətbuat və digər kanallar).

	Qeydlər, müşahidələr, sübutlar
Universitetin missiyası və rolu Azərbaycan Respublikasının qanunvericilik aktları, daha konkret olaraq "Azərbaycan Respublikasında fasiləsiz pedaqoji təhsil və müəllim hazırlığının Konsepsiya və Strategiyası"na uyğun olaraq müəyyən edilib. Belə demək mümkündür ki, pedaqoji universitet olaraq müəssisənin missiyası və gələcək hədəfləri açıq şəkildə dövlət tərəfindən müəyyən edilib, lakin universitetin fəaliyyətində bir o qədər də aydın şəkildə nəzərə alınmır. Misal üçün, universitetdə 8 fakültə nəzdində 39 kafedra və 7 elmi tədqiqat laboratiyası (özünütəhlil hesabatına əsasən) mövcuddur ki, bunlar pedaqoji məsələlərlə birbaşa əlaqəli deyildirlər (məs., Nadir Torpaq Metal Materialları Fizikası); elmi tədqiqatın təxminən yalnız 20%-i təhsil sahəsində həyata keçirilir. 
2015-2020-ci illər üçün nəzərdə tutulmuş Strateji İnkişaf Planında aşağıdakı strateji məqsədlər müəyyən olunub: 1) inkişaf edən ölkənin təhsilli pedaqoji və elmi-pedaqoji mütəxəssislərə olan ehtiyacını ödəmək, və 2) ADPU-nun beynəlxalq tələblərə cavab verən pedaqoji, elmi-pedaqoji kadrların hazırlanması, yenidən hazırlanması və ixtisasını artırması sahəsində mərkəzə çevrilməsi və səmərəli fəaliyyətinin təmin edilməsi. Lakin sahə səfəri zamanı ekspert qrupunda belə bir təəssürat yarandı ki, heç də bütün işçi heyət universitetdə baş verən proseslərdən xəbərdar deyil və bu məqsədlər istiqamətində çalışmırlar. Özünütəhlil hesabatında strateji planlaşdırmanın həyata keçiriləcəyi 10 sahə göstərilib ki, bu da təsdiq olunmuş Strateji İnkişaf Planı ilə müqayisədə fərqlidir.

ADPU hazırda keçid mərhələsindədir. Universitetin yaxın keçmişdə müəyyən olunmuş prioritetləri Strateji İnkişaf Planında əksini tapmayıb. Təsdiq olunmuş inkişaf planı hazırkı vəziyyətlə səsləşmir və rektorluq yeni strateji plan işləyib hazırlamağı planlaşdırır. Hazırki Strateji Inkişaf Planı kifayət qədər aydın deyil. Burada məqsədlər qeyri-müəyyən şəkildə ifadə olunub və ölçülə bilən deyil. Yeni strateji planın hazırlanması zamanı prioritet olaraq əsas hədəfləri müəyyən etmək, daha az, lakin real məqsədlərin müəyyən edilməsi tövsiyə olunur. 

Universitetin İnkişaf Planı əmək bazarında baş verən dəyişikliklər və cəmiyyətin ehtiyacları nəzərə alınaraq işlənib hazırlanmalıdır. Sahə səfəri zamanı sosial tərəfdaşlar bildirdilər ki, ADPU daha çox yeni tədris metodlarının işlənib hazırlanması və onların real məktəb mühitində sınaqdan keçirilməsinə diqqət ayırmalıdır. Strateji planlarda pedaqoji elmlər və müəllim hazırlığı daha aydın şəkildə vurğulanmalıdır. Ümumilikdə, ölkədə ən böyük pedaqoji müəssisə olaraq universitetin missiyası kifayət qədər güclü formalaşdırılmayıb və işçi heyət bu barədə kifayət qədər məlumatlı deyil. Pedaqoji universitet olaraq müəssisənin missiya bəyannaməsi tələbələr, professor-müəllim heyəti və qeyri professor-müəllim heyətinin iştirakı ilə gücləndirilməli və geniş şəkildə xarici maraqlı tərəflərlərin diqqətinə çatdırılmalıdır. 

Ekspert qrupunun sahə səfərindən öncə də bildiyi kimi, universitetdə heç bir qısa və orta müddətli fəaliyyət planları mövcud deyil. Lakin sahə səfəri zamanı İnsan resursları şöbəsinin müdiri işçi heyətlə bağlı fəaliyyət planının olduğunu bildirdi. Əsas sahələrdə (məs., elmi tədqiqat, tədris, işçi heyət) başlıca problemlər əsas götürülərək, təxirəsalınmaz surətdə prioritetlər müəyyən olunmalı və aydın göstəricilərin əks olunduğu konkret real fəaliyyət planı (qısa və orta müddətli) hazırlanmalı, icra olunmalı və illik olaraq monitorinq aparılmalıdır. Beynəlmilləşmə universitetin inkişafı üçün ilkin şərt olduğundan bu məsələ üzrə ayrıca fəaliyyət planının (ən azı 3-5 illik) olması və bu planın icrası üçün müvafiq resursların ayrılması faydalı olardı. Konkret fəaliyyətlərin icrası ilə məşğul olacaq şəxslərin vəzifə və öhdəlikləri aydın şəkildə müəyyən edilməlidir. 

Istisnasız olaraq bütün universitet nümayəndələri maliyyə vəsaitinin məhdud və bəzən də kifayət qədər olmadığını bildirdilər ki, bu da müəssisənin düzgün istiqamətdə inkişafına mane olur. Misal üçün, büdcədən bütün saxlanma xərcləri çıxarıldıqdan sonra qalan büdcənin 97%-i maaşların ödənilməsinə sərf olunur. Bu o deməkdir ki, hər hansı bir inkişaf tədbirləri üçün heç bir vəsait qalmır. Maliyyə resurslarının ayrılmasında mütləq şəkildə balansın pozulması faktı mövcuddur ki, bu da mütəxəssislər tərəfindən təhlil oluna bilər. 

Maliyyə resursları ilə yanaşı insan resursları da inkişaf prosesində mühüm əhəmiyyətə malikdir. Professor-müəllim heyətinin orta yaş həddi yüksəkdir (özünütəhlil hesabatına əsasən, bu, 65-dir) və müəllim hazırlığı ilə birbaşa bağlı olan bəzi sahələrdə mütəxəssis çatışmamazlığı mövcuddur. Ekspert qrupu universitet rəhbərliyi tərəfindən yeni işəqəbul prosesinin həyata keçirilməsini və xaricdə və eləcə də məktəbdə müəllim kimi iş təcrübəsinə malik səriştəli namizədlərin cəlb edilməsi ilə bağlı təşəbbüsünü təqdir edir. 

Hesabatdan məlum olur ki, universitet mövcud infrastrukturu yeniləmək üçün kifayət qədər resurslara malik deyil. Lakin inkişaf strategiyasında tələb olunan vəsaitin necə cəlb olunacağı qeyd olunmur. Müasir müəllim hazırlığı prosesində müvafiq laboratoriyalar, kitabxana, məlumat bazasına çıxış imkanı və s. mühüm əhəmiyyət daşıyır. Bu baxımdan inkişaf strategiyasında bu tələb nəzərə alınmalı və prioritetləşdirilməlidir. 

Sahə səfəri zamanı xarici resursların cəlb edilməsi məqsədilə universitet rəhbərliyinə dəstəyin mövcudluğu qeyd olundu. Universitetin inkişafının dəstəklənməsi məqsədilə dövlətdən vəsaitin cəlb edilməsi üzrə geniş imkanlar mövcuddur ki, bu vəsait universitet daxilində aparılan elmi tədqiqat işlərinə yönləndirilə bilər. Bu vəsait eləcə də Elm Fondundan da cəlb oluna bilər. Məhdud resursların hal-hazırda mövcud olan resurslarla (həm insan, həm də maliyyə resursları) idarə olunması yenidən qiymətləndirilməli və prioritet sahələrə doğru yönləndirilməlidir. 

Professor-müəllim heyəti, tələbələr və işəgötürənlərlə görüşlər zamanı ekspert qrupu belə bir qənaətə gəldi ki, strateji planlaşdırmada iştirak çox məhduddur. Strateji İnkişaf Planının Elmi Şura tərəfindən təsdiq olunmasına baxmayaraq sahə səfəri zamanı məlum oldu ki, Şuranın bəzi üzvləri bu barədə xəbərdar deyillər və bu sənəd formal olaraq təsdiqlənib və Şuranın üzvləri onun işlnənib hazırlanmasında iştirak etməyiblər. Buna baxmayaraq müsahibələr zamanı tələbələr hazırki rəhbərliyin açıq olduğunu və onlara hər zaman dəstək göstərməyə hazır olduğunu və gələcəkdə daha böyük dəyişikliklərin baş verəcəyinə inandıqlarını bildirdilər. 

Özünütəhlil hesabatında xarici maraqlı tərəflərin cəlb olunması məsələsinə tənqidi yanaşılmış və bu sahənin təkmilləşdirilməli olduğu qeyd olunmuşdu. Sahə səfəri zamanı ali rəhbərlik ilə keçirilən görüşdə qeyd olundu ki, orta məktəblərin direktorları hədəflərin müəyyən edilməsi və Azərbaycan müəllim hazırlığının keyfiyyətinin yüksəldilməsində mühüm tərəfdaşlar qismində çıxış edirlər. Xarici maraqlı tərəflərlə ilkin müzakirələr aparılıb və həm universitet rəhbərliyi, həm də onun tərəfdaşları tərəfindən yüksək qiymətləndirilib.  Bir çox xarici tərəfdaşlar ADPU tərəfindən təşkil olunan müxtəlif növ tədbirlərə dəvət olunduqlarını bildirsələr də, onlardan fəal şəkildə iştirak, müzakirə və ya rəyin bildirilməsi hələ ki tələb olunmur. Xarici tərəfdaşlar universitetin rəhbərliyi tərəfindən onların universitetdə gedən proseslərdə iştirak səviyyəsinə dəyişiklik edildiyini vurğuladılar. Belə ki, xarici tərəfdaşlardan müəllim hazırlığının necə təkmilləşdirilməsi ilə bağlı dəyirmi masalarda və müxtəlif növ müzakirələrdə iştirak etmək, tələbələrin məktəblərdə keçəcəkləri təcrübəyə necə hazırlaşmalı olduqları ilə bağlı rəy bildirmələri xahiş olunub.  

Haz-hazırda sürətli və kifayət qədər böyük dəyişikliklər baş verməkdədir. Açıq mühitin yaradılmasına və bütün maraqlı tərəflərin cəlb olunmasına böyük ehtiyac vardır. Müvafiq tərəfləri məlumatlandırmaq və cəlb etmək üçün müxtəlif forum, müzakirə, konfranslar və kitabçalardan istifadə olunmalıdır. 

Universitet daxilində proseslərin monitorinqini aparmaq üçün prosedurlar mövcud deyil. Sahə səfəri zamanı müxtəlif qruplar əldə etdikləri nailiyyətləri hansı yolla qiymətləndirdiklərini izah edə bilmədilər. Bundan başqa, Strateji İnkişaf Planında konkret göstəricilər əksini tapmayıb. Prioritet hesab olunan sahələrdə inkişafı və mümkün geriləməni izləmək üçün məlumatlar sistematik olaraq toplanmalı və təhlil edilməlidir (məs., elmi nəşrlərin sayı və professor və müəllim heyətinin hər bir üzvünə düşən xarici maliyyənin həcmi; məzunların məşğulluq səviyyəsi; universitetdə və universitetdən kənardakı müxtəlif tərəflərin universitetdəki proseslər və idarəetmə barədə rəylərinin öyrənilməsi, və s.)

ADPU-nun missiyası, gələcək hədəfləri və məqsədləri ictimaiyyətə aydın şəkildə çatdırılmır. Müxtəlif məsələlər mətbuatda əksini tapmır. Missiya və İnkişaf Strategiyası yeniləndikdən sonra xarici kommunikasiya planı yaradılmalı və həyata keçirilməlidir. Yenilənmiş strategiya universitetin öz brendini yeniləməsini (loqo, internet səhifəsi, şüar, brend kitabçası, və s.) labüd edəcəkdir. 

Güclü tərəflər/öncül praktikalar
· Universitet rəhbərliyi həm idarəetmə, həm də proqramlar sahəsində dəyişiklik etməkdə çox qərarlıdır. 

· Açıq müzakirələr və müzakirələrə cəlb olunma mədəniyyəti artıq formalaşmaqdadır. Tələbələrin, işçi heyətin və xarici tərəfdaşların cəlb olunmasında bir sıra qabaqcıl praktikalar mövcuddur. 

Tövsiyələr

· Pedaqoji universitet olaraq missiya bəyannaməsi işlənib hazırlanmalı və tələbələr, professor-müəllim heyəti və bütün digər heyət üzvlərinin iştirakı ilə gücləndirilməli və geniş şəkildə xarici maraqlı tərəflərin diqqətinə çatdırılmalıdır. 

· İnkişaf Planında əks olunan hədəflər real və ölçülə bilən olmalı və hər il monitorinq aparılmalıdır. 

· Əsas sahələrdə başlıca problemlər nəzərə alınmaqla (məs., elmi tədqiqat, tədris və işçi heyət) prioritetlər təxirəsalınmaz surətdə müəyyən edilməli və aydın göstəricilərin əks olunduğu konkret və real fəaliyyət planı (qısa və orta müddətli) hazırlanaraq icra olunmalıdır. Artıq mövcud olan resurslar (həm insan, həm maliyyə resursları) yenidən qiymətləndirilməli və bu prioritet sahələrə doğru yönləndirilməlidir. 
· Prioritet hesab olunan sahələrdə inkişafı və mümkün geriləməni izləmək üçün məlumatlar sistematik olaraq toplanmalı və təhlil edilməlidir (məs., elmi nəşrlərin sayı və professor-müəllim heyətinin hər bir üzvünə düşən xarici maliyyənin həcmi; məzunların məşğulluq səviyyəsi; universitetdə və universitetdən kənardakı müxtəlif tərəflərin universitetdəki proseslər və idarəetmə barədə rəylərinin öyrənilməsi, və s.) 
· Universitetdə gedən planlaşdırma, qərarvermə, icra və monitorinq proseslərinin müxtəlif aspektlərinə görə hansı tərəflərin cavabdeh olacağına aydınlıq gətirilməsi tövsiyə olunur. 
· Universitet daxilində bütün tərəflər (tələbələr, professor-müəllim heyəti və digər heyət üzvləri) üçün açıq və inkluziv mühitin yaradılması üçün xarici kommunikasiya tədbirləri hazırlanmalı və həyata keçirilməlidir. 
· Universitetin brendi yenilənməlidir (loqo, internet səhifəsi, şüar, brend kitabçası, və s.)


	2 İDARƏETMƏ

	Qiymətləndirmə 
	Tələblərə tam uyğundur 
	
	Tələblərə əsasən uyğundur
	
	Tələblərə qismən uyğundur 
	x
	Tələblərə uyğun deyil 
	

	Tələblər:

· Müəssisənin idarəetmə strukturu inkişaf strategiyasında əksini tapan institusional hədəflərin əldə edilməsinə şərait yaradır. 

· Struktur vahidlərinin (Elmi Şura, kafedra və digərləri) hüquq və vəzifələri aydın şəkildə müəyyənləşdirilib və verilən qərarlar səmərəli şəkildə həyata keçirilir.

· Rəhbər vəzifələri tutan işçi heyət müvafiq kvalifikasiyalara malikdir, onların hüquq və vəzifələri aydın şəkildə müəyyənləşdirilib; müəssisə onların rəhbərlik bacarıqlarının və səriştələrinin inkişaf etdirilməsini dəstəkləyir.
· Müəssisə daxilində maliyyə resurslarının ayrılması müəssisənin inkişaf strategiyasının (o cümlədən qısa və/və ya ortamüddətli planların) həyata keçirilməsini dəstəkləyir.

· Ali təhsil müəssisənin struktur vahidləri arasında qarşılıqlı və işlək əlaqələr (daxili əməkdaşlıq) mövcuddur və onlar digər müəssisələr və təşkilatlarla (xarici əməkdaşlıq) əməkdaşlıq edirlər.
· Rəhbərlik, professor-müəllim heyəti və tələbələr arasındakı daxili kommunikasiya (formal və qeyri formal) məqsədyönlü və səmərəlidir. 
· Daxili keyfiyyət təminatı sistemi (o cümlədən monitorinq, təhlil, qiymətləndirmə və proqnozlaşdırma) müəssisənin streteji idarəetməsini dəstəkləyir.

	Qeydlər, müşahidələr, sübutlar
ADPU-nun özünütəhlil hesabatında universitet rəhbərliyinin üzləşdiyi problem və çətinliklər açıq şəkildə təsvir olunub və hesabatda özünü-tənqidi yanaşma geniş şəkildə əksini tapıb. Beləliklə, hesabatın bu hissəsində ekspert qrupu tərəfindən özünütəhlil hesabatında artıq müəyyən qədər əksini tapmış məsələlər müzakirə olunur. Universitet tərəfindən təkmilləşdirilməli olan bir çox sahələr qeyd edilib və bu sahələrin əksəriyyəti özünü-təhlil hesabatında da sadalanıb.   

Özünü-təhlil hesabatı və müsahibələrə əsasən, universitetin idarəetmə strukturu müasir təhsil idarəetmə tələblərinə cavab vermir. Müəssisə idarəetmə sistemi, struktur və prosedurlar baxımından hansı sahələrin təkmilləşdirilməli olduğu barədə məlumatlıdır və bu sahələrin inkişafı məqsədilə hədəfləri müəyyən edib. Universitet onun strukturunun təhsil və elmi-tədqiqat sahəsində müasir tələbləri yerinə yetirmək üçün əlverişli olmadığından tam xəbərdardır. 

Elmi Şuranın rolu aydınlaşdırılmalıdır. 48 üzvdən ibarət olan bu qurum ADPU-da ən ali qərarverici orqandır. Bu qurumun bu qədər geniş olması onun inzibati və tədris məsələlərində səmərəli və məsuliyyətli qərarverici orqan olmasına mane olur. Şura müxtəlif növ öhdəliklərə malikdir və onun tərkibi bütün öhdəliklərin icrası üçün əlverişli deyil. ADPU-da idarəetmə ali təhsil müəssisələrinin normativ-hüquqi bazasına Təhsil Nazirliyi tərəfindən yenidən baxılması və yenilənməsi prosesi çərçivəsində yenidən baxılmalı olan qayda və qanunlarla həyata keçirilir. 

Hal-hazırda Elmi Şura həm inzibati, həm də tədris sahələri ilə bağlı məsələləri həll edir. Bu iki məsələ ayrı-ayrılıqda icra oluna və iki müxtəlif orqan yaradıla bilər: inzibati məsələlər üzrə məsul və tədris məsələləri üzrə məsul iki ayrı orqan. Hər iki orqan az sayda üzvdən təşkil oluna bilər ki, bu da hər iki orqanın üzvlərinin onların işində daha fəal iştirakına şərait yarada bilər. Universitet baxılması məqsədilə Təhsil Nazirliyinə aktiv şəkildə təkliflər verə bilər.  Misal üçün, Strateji İnkişaf Planı Elmi Şura tərəfindən təsdiq olunub. Lakin müsahibələrdən bəlli olur ki, Elmi Şuranın üzvləri Şuranın (və yaxud onların özlərinin) planların reallığa uyğun hazırlanmasındakı rolundan, planların necə həyata keçiriləcəyi və icrasına necə nəzarət olunacağı barədə tam olaraq məlumatlı deyillər. İnkişaf planında inkişaf məsələləri ilə bağlı heç bir vəzifə və öhdəlikər müəyyən olunmayıb. 

Universitetin strukturu dağınıq xarakter daşıyır və xüsusilə maliyyə sahəsindəki idaretmə sistemi mərkəzləşdirilib. Idarəetmə və maliyyə məsələləri sahəsində idrəetmə elə bir formada mərkəzləşdirilib ki, bu, əməkdaşların idarəetmə məsələlərində rolunu zəiflədə bilər. Struktur vahidlərinin rəhbərləri (kafedra müdirləri və dekanlar) idaretmə prosesində iştirak etmirlər. Özünütəhlil hesabatı və aparılan müsabihələrə əsasən, işçi heyət üçün idarəetmə sahəsində demək olar ki, təlim keçirilmir. Müəssisənin dağınıq strukturu, idarəetmə bacarıqlarının olmaması, eləcə də məsul şəxslərin müvafiq idarəetmə kvalifikasiyalarına malik olmaması hazırki vəziyyətdə desentralizasiya prosesinin həyata keçirilməsinə imkan vermir. Universitet daxilində struktur və idarəetmə islahatlarına və idarəetmə sahəsində vəzifə və öhdəliklərin aydın şəkildə müəyyən edilməsinə ehtiyac vardır. Lakin, hazırkı normativ-hüquqi baza dəyişikliklərin həyata keçirilməsinə imkan vermir. Universitetə səfər zamanı rektor vurğuladı ki, idarəetmə məsələlərinə cavabdeh olan şəxslərə daha çox öhdəliklər verilməli və bu yolla onların inkişafı və şəxsi təşəbbüslə çıxış etmələri dəstəklənməlidir. 

Özünütəhlil hesabatına əsasən, ADPU daxilində maliyyə resurslarının ayrılması müəssisənin inkişaf strategiyasını dəstəkləmir. Universitet artıq maliyyə və resursların ayrılması ilə bağlı məqsədlərini müəyyənləşdirib. Buraya işçi heyətin optimallaşdırıması da daxildir. 

Özünütəhlil hesabatı və müsahibələrə əsasən, universitetdə daxili əməkdaşlıq və iş bölgüsü zəifdir. Universitet daxilində çoxlu sayda struktur vahidləri mövcuddur və işlənib hazırlanma, planlaşdırma və icra, eləcə də icraya nəzarət vasitələri ilə faktiki resurslar üst-üstə düşmür. Işçi heyət və tələbələrin bu kimi proseslərə cəlb olunma səviyyəsi çox aşağıdır. Ayrı-ayrı struktur vahidləri (fakültə, laboratoriyalar) hər hansı nəticə əldə etmək imkanlarının olmaması səbəbindən inkişaf məsələlərində geniş şəkildə iştirak edə bilməzlər. Lakin, tələbələr rektor və onun komandası ilə birbaşa əlaqə saxlamaq kimi yaxın zamanlar yaradılmış imkanını yüksək qiymətləndirdilər. 

Özünütəhlil hesabatına əsasən, ADPU təhsildə keyfiyyətin təminatı üzrə artıq tədbirlər görməyə başlamışdır. Mühüm dəyişikliklərlə bağlı artıq təşəbbüslər irəli sürülüb və İmtahan, Monitorinq və Qiymətləndirmə şöbəsi yaradılıb. Şöbə keyfiyyət təminatına dair yeni fəaliyyət planı hazırlayaraq həyata keçirir və onun icrasına nəzarət edir. Lakin, maraqlılıq, cəlb olunma və stabillik baxımından ümumilikdə keyfiyyət mədəniyyəti hələ ki inkişaf etməyib. 

Güclü tərəflər/öncül praktikalar
· Universitet onun strukturunun təhsil və elmi tədqiqat sahəsində müasir tələblərə cavab vermək üçün əlverişli olmadığı barədə tam xəbərdardır. Universitet ümumi struktur və idarəetmə sistemində çatışmamazlıqların olmasını etiraf edir və universitetin struktur və idarəetməsində dəyişikliklərin həyata keçirilməsi istiqamətində istəyin olması açıq-aydın görünür və rəhbərlik yeni ideyaları dəstəkləməkdədir. 

· ADPU-nun özünütəhlil hesabatında problemlər və çətinliklər aydın şəkildə göstərilib və hesabatda özünütənqidi yanaşma geniş şəkildə əksini tapıb. İdarəetmə sahəsində və prosedurlarla bağlı təkmilləşdirilməli olan bir çox məsələlər universitetin özü tərəfndən təsdiqlənib və bu kimi məsələlərin əksəriyyəti özünütəhlil hesabatında da əksini tapıb. 

Tövsiyələr

· Universitet struktur vahidlərinin vəzifələri və sayını yenidən nəzərdən keçirməli və tədris və elmi tədqiqatın inteqrasiya edilməsi məqsədilə strukturunu yenidən qurmalıdır. 

· Elmi Şuranın rolu aydınlaşdırılmalıdır. İdarəetmə, tədris və elmi tədqiqat məsələləri üzrə müxtəlif orqanlar yaradıla bilər. 

· İdarəetməyə cavabdeh olan şəxslər təlim kursları, digər oxşar müəssisələrdə həmkarların təcrübəsini öyrənilməsi və s. yollarla öz idarəetmə sahəsindəki səriştələrini inkişaf etdirməlidirlər. 

· Müntəzəm monitorinq və rəybildirmə sistemi işlənib hazırlanmalı və illik fəaliyyət planları ötən ilin nəticələri nəzərə alınmaqla tərtib edilməlidir.


	3 İNSAN RESURSLARI

	Qiymətləndirmə
 
	Tələblərə tam cavab verir
	
	Tələblərə əsasən cavab verir
	
	Tələblərə qismən cavab verir
	X
	Tələblərə cavab vermir
	

	Tələblər:

· İşçi heyətin hüquq və vəzifələri eləcə də tələb olunan kvalifikasiyalar tutduqları vəzifəyə uyğun (məs., iş təsviri) müəyyənləşdirilib. İşəgötürmə prosesi şəffafdır. 

· Tamştatlı professor-müəllim heyətinin sayı milli tələblərə uyğundur. 

· Tamştatlı professor-müəllim heyətinin yaşa və kvalifikasiyalara əsasən paylanılması müəyyən sahə üzrə təhsilin dayanaqlılılğına yardım edir.

· Ali təhsil müəssisəsindəprofessor-müəllim heyətinin tədris fəaliyyətinin (keyfiyyət və peşəkarlıq) monitorinqini və qiymətləndirilməsini həyata keçirmək üçün mexanizm mövcuddur. 
· Ali təhsil müəssisəsində tədris-köməkçi heyət normativ-hüquqi tələblərə (sayı, ixtisası və s.) uyğundur;

· Müəssisə akademik işçi heyətin peşəkar və tədris bacarıqlarını müntəzəm olaraq artırmalarını monitorinq edir, dəstəkləyir və təşviq edir. 

· Akademik heyət beynəlxalq mübadilə proqramlarında, layihələrdə və konfranslarda iştirak edir. 
· Müəssisədə İR inkişaf etdirilməsi (o cümlədən motivasiya edilməsi) sistemi tətbiq edilir. Professor-müəllim heyətinin işinin qiymətləndirilməsi zamanı onların tədrisinin və tədqiqatının keyfiyyəti, o cümlədən tədris və tədqiqat bacarıqlarının inkişaf etdirmələri və beynəlxalq mobillikləri nəzərə alınır.. 

	Qeydlər, müşahidələr, sübutlar
ATM-in işəgötürmə qaydaları dövlət qanunlarına əsaslanır. ÖH-ə əsasən, heyət üzvlərinin hüquq və vəzifələri, eləcə də tələb olunan kvalifikasiyalar vəzifəyə uyğun müəyyənləşdirilir. Əmək və Əhalinin Sosial Müdafiəsi Nazirliyi iş təsvirlərini hazırlayır və bu, işçi heyət üçün kifayət qədər rəsmidir. ÖH-də qeyd olunur ki, yeni işəgötürmə mexanizmləri işlənib hazırlanmalıdır və akademik heyətin seçilməsi üçün xüsusi meyarların hazırlanması vacibdir. Sahə səfəri zamanı yeni işəgötürmə sistemi tətbiq olundu. Müraciətçilərin sənədlərini aldıqdan sonra onlar rəsmi tələblərə əsasən qiymətləndirilir. Müraciətçinin müasir tədris metodlarından istifadə etməyi bacardığından əmin olmaq üçün onlardan açıq dərslər keçmək xahiş olunur. Bundan sonra müsahibə baş tutur. Bu sistem həvəsli və yeni tədris və təlim paradiqmasını həyata keçirməyi bacaran yeni işçi heyəti tapmağa imkan verir. Ekspert qrupu tədris kompetensiyalarının qiymətləndirilməsi vasitəsilə yeni akademik heyətin işə götürülməsi təşəbbüsünü alqışlayır.  
ÖH-də qeyd olunur ki, tam ştatlı müəllim-professor heyətinin kvalifikasiyalara əsasən paylanılması müəyyən təhsil sahələrində dayanıqlılığı asanlaşdırsa da, müəllim-professor heyətinin ixtisaslarla bağlı məşğulluğunda fərqlər vardır. Sahə səfəri zamanı rektor qeyd etdi ki, iki təhsil müəssisəsinin birləşdirilməsindən sonra işçi heyətin sayı 1600-ə çatdı. Strateji plan işçi heyətin sayının optimallaşdırılmasıdır və artıq bu il işçi heyətin sayı 200 nəfər azalacaq. Yenilənmiş strateji planın təsdiqlənməsindən sonra işçi heyətin sayının optimallaşdırılması davam etməlidir. Eləcə də müəyyən sahələrə diqqət yetirməyin vacib olduğunu nəzərdə saxlamaq lazımdır (məsələn, təhsil elmləri üzrə kompetensiyanı artırmaq) və bu sahələrdə yeni işçi heyətinin işə götürülməsi zəruridir. 
ÖH-də qeyd olunur ki, müəllim-professor heyətinin orta yaşı 65-dən yuxarıdır. Bu məsələ sahə səfəri zamanı bir neçə dəfə tələbələr, məzunlar və ali rəhbərlik tərəfindən qaldırılıb. Rektor üzləşdikləri problemi anlayır və bu səbəbdən yeni nəsil akademik heyətin işə götürülməsi üçün yeni mexanizmin tətbiqinə başlayıb. Müəllim-professor heyəti ilə bağlı çətinlik yaradan digər aspekt onların tədris kompetensiyaları ilə bağlıdır, məsələn, fəal tədris metodlarından, İKT-dən və tədqiqat potensiallarından istifadə etməklə Azərbaycan təhsil sistemində tələbələrə əsaslanan metodların tətbiqini dəstəkləmək məqsədi ilə real dərs şəraitində eksperimentlərin aparılıması. Eləcə də müəllim-professor heyətinin ingilis dili bacarıqları/biliyi yaxşılaşdırılmalıdır. 
ÖH-ə əsasən, müəllim heyətinin mühazirələrin müntəzəm olaraq monitorinq edilir, lakin müasir təlim prinsipləri və qiymətləndirmənin təşkili üzrə meyarlar baxımından bu mühazirələrin səviyyəsi aşağıdır. ÖH-də qeyd olunur ki, işçi heyətin yeni reytinq sistemi gələcəkdə daxili keyfiyyət təminatı və heyətin inkişafının dəstəklənməsi üçün istifadə olunacaq. Qrup bu təşəbbüsü alqışlayır, helə ki, bu mexanizm fakültədə şəffaf təlim mühitinin yaranmasını dəstəkləyəcək. Akademik heyətin daxili rəytoplama sistemi (bir-birlərinin dərslərini müşahidə etmək, həmkrarlarını müşahidə, rəyvermə və s.) akademik heyətin inkişafını yaxşılaşdırmaq üçün istifadə oluna bilər. Akademik heyətin xaricdə praktika proqramlarında iştirakı üçün əlavə resurslar tədrisə yanaşmada dəyişikliklərin dəstəklənməsinin səmərəli həllidir.  
ÖH-ə əsasən, akademik heyətin peşəkar və tədris bacarıqlarının davamlı inkişafının monitorinqi təkmilləşdirilməli sahələrdən biri kimi vurğulanmalıdır. Təhsilə dəstək xidmətlərinin nümayəndələri ilə görüş zamanı qeyd olundu ki, tələbələrdən yeni rəytoplama sistemi işə salınıb. Tələbələr hər semestrin sonunda rəy verəcəklər. Bu çox vacib təşəbbüsdür və tədris prosesində dəyişikliyə töhfə verir və müəllim heyətinə tədris kompetensiyalarını inkişaf etdirməyə ruhlandırır. Eyni zamanda, rəy toplama sistemi kağız üzrəində aparılır. Tövsiyə edirik ki, rəyin toplanılması üzrə elektron sistem yaradılsın və rəylər əsasında açıq müzakirələr təşkil olunsun. 
Reytinqdən əlavə, motivasiya sistemi qəbul olunmalıdır. Sahə səfəri zamanı qrup aşkarladı ki, rəhbərlik və digər həmkarlar tərəfindən tanınma yoxdur. Əmək haqlarının diferensasiyası, tərif, xarici müübadilə proqramlarında iştirak imkanları, ilin ən innovativ müəlliminin seçilməsi və s. tədbirlərin daxil olduğu motivasiya sistemi qurmaq tövsiyə olunur. Eləcə də heyətin motivasiyasının artırılması və əməkdaşlıq mühiti yaratmaq məqsədi ilə yaxın əməkdaşlıq metodlarından istifadə ediıməlidir. Məsələn, bir-birinin dərsində iştirak, beynəlxalq təcrübənin paylaşılması və hər kəsin tədqiqat işini təqdim edə biləcəyi tədqiqat seminarlarının aparılması. Şəxsi tədris kompetensiyaları (ümumilikdə, işi) barədə açıq müzakirənin aparılması işçi heyətə tədris metodlarını yaxşılaşdırmağa və əlavə inkişaf etməyə ruhlandırır. 
ÖH-ə əsasən, tədris-köməkçi heyətin sayı və kvalifikasiyaları tələblərə cavab vermir və yeni mexanizm hazırlanır. 300 tələbəyə adətən bir tyutor təhkim olunur. Bütün tyutorlar tələbələrlə işin təşkili və onlara məsləhətin verilməsi üzrə xüsusi təlim keçiblər. Eyni zamanda, tyutor və tələbələr arasındakı kommunikasiya əsasən üz-üzə baş verir. Tələbələr qeyd edir ki, mümkün qədər tez elektron kommunikasiya yaradılmalıdır (materialların, məlumatların paylaşılması və s.). Tyutorların işi monitorinq edilməlidir və tələbələrdən rəytoplama sisteminə tyutorların təmin etdiyi dəstək xidmətlərinə dair suallar daxil edilə bilər. Elmi laboratoriyalar və laboratoriyaların dəstək işçiləri ilə bağlı optimal strukturun və funksiyaların yenidən nəzərdən keçirilməsi və yaradılması üzrə iş aparılmalıdır. 
ÖH-ə əsasən, müəllim heyətinin mühazirələri müntəzəm olaraq monitorinq edilir və tədris kompetensiyalarının səviyyəsini artırmaq üçün kurslar vardır. Sahə səfəri zamanı müəllim heyətinin tədris kompetensiyalarını yaxşılaşdırmaq ehtiyacına bir neçə dəfə toxunuldu. Universitet bununla bağlı fəaliyyət planı hazırlayır. Gənc mütəxəssislər kimi doktorantura tələbələri və magistratura tələbələri yaşlı müəllim heyətinə tədrisdə yardım etmək üçün cəlb edilməli və tədris kompetensiyalarını inkişaf etdirməlidirlər. Gənc həmkarlar adətən müasir metodlarının, o cümlədən İKT-nin tədris-təlim prosesində istifadəsinə daha çox meyllidirlər, onların ingilis dili bacarıqları daha yaxşıdır və elektron tədris materiallarından istifadə etməyə hazırdırlar. 
ÖH-ə əsasən, heyət üzvləri beynəlxalq proqramlarda əv layihələrdə iştirka edirlər, lakin belə nümunələr azdır və beynəlxalq şəbəkələrdə iştiraka həvəs əksər hallarda yaş qrupundan asılıdır. Beynəlxalq şəbəkələrdə iştirak reytinq və ya motivasiya sisteminin bir meyarı ola bilər və əməkdaşlar beynəlmiləlləşmədə fəal iştirakına görə tanına (təriflənə) bilər.  
Hal-hazırda, Strateji İnkişaf Planı beynəlmiləlləşmə sahəsində müştərək akademik proqramlar, beynəlxalq elmi layihələr, tələbə və heyətin mobilliyinin arıtırlması kimi çox iddialı hədəflər qoyur. Bununla belə, beynəlmiləlləşmə üçün müvafiq resurslar və yardımçı tədbirlər mövcud deyildir və planlar realistik deyildir. Konkret hədəflərin qoyulması və resursların ayrılması əməkdaşlara beynəlmiləlləşmə və beynəlxalq əməkdaşlıq üzrə məsuliyyət götürməyə ruhlandırır. 
Sahə səfəri zamanı ali rəhbərlik layihələrin yazılmasının dəstəklənməsi fikrini səsləndirdi. Qrup bu fikri alqışlayır və prioritetlərin qoyulmasını tövsiyə edir (müəllim hazırlığı ilə bağlı təcili təkmilləşdirmə tələbə olunan sahələrdə) və spesifik sahənin təkmilləşdirilməsi üçün resurslar ayrılmalıdır. İR inkişafı üzrə yeni təyin olunmuş menecer artıq konkret addımların atıldığını qeyd etdi. Sahə səfəri zamanı İR inkişafı üzrə menecer qeyd etdi ki, İR inkişafı üzrə plan mövcuddur, lakin qrupun planı nəzərədən keçirmək üçün təqdim edilməsi xahişinə baxmayaraq əlavə məlumat təqdim olunmadı. 
Güclü tərəflər/öncül praktikalar
· Ali rəhbərliyin yeni nəsil akademik heyətin işə cəlb olunması üzrə aydın baxışı

· Tələbələrin rəyinin toplanılması üçün mexanizmin yaradılması, yeni işəgötürmə sisteminin və reytinq sisteminin həyata keçirilməsi kimi bir çox yaxşı təşəbbüs hazırlıq mərhələsindədir

· İşçi heyətin optimallaşdırılması və yeni nəsil işçi heyətin işə cəlb olunması planları mövcuddur
· Peşəkar təlim kursları mövcuddur 
Tövsiyələr 
· İşçi heyətin optimallaşdırılması davam etdirilməlidir, eləcə də bəzi sahələrə daha çox diqqət verməyin lazım olduğunu və bu sahələrdə yeni işçi heyətin işə qəbul edilməsinə hələ də ehtiyacın olduğunu nəzərdə saxlamaq lazımdır (məsələn, pedaqoqika). 
· Akademk heyətin daxili rəytoplama sistemi (məsələn, bir-birinin dərslərini müşahidə etmək, rəy vermək və s.) akademik heyətin inkişafını artırmaq üçün istifadə edilə bilər. 

· Akademik heyətin xaricdə praktika proqramlarında iştirakı üçün əlavə resurslar tədrisə yanaşmada dəyişikliklərin dəstəklənməsinin səmərəli həllidir. 
· Əmək haqlarının diferensasiyası, tərif, xarici mübadilə proqramlarında iştirak imkanları, ilin ən innovativ müəlliminin seçilməsi və s. tədbirlərin daxil olduğu motivasiya sistemi qurmaq tövsiyə olunur.
· Tyutorların işi monitorinq edilməlidir və tələbələrdən rəytoplama sisteminə tyutorların təmin etdiyi dəstək xidmətlərinə dair suallar daxil edilə bilər.

· Elmi laboratoriyalar və laboratoriyaların dəstək işçiləri ilə bağlı optimal strukturun və funksiyaların yenidən nəzərdən keçirilməsi və yaradılması üzrə iş aparılmalıdır.
· Gənc mütəxəssislər İKT və ingilis dilindən istifadədə daha səriştəli və beynəlxalq şəbəkələrdə iştirakda daha fəal olduqlarından doktorantura tələbələri, magistratura tələbələri və gənc mütəxəsisslərin yaşlı müəllim heyətinə tədrisdə yardım etmək üçün cəlb edilərək tədris kompetensiyalarını inkişaf etdirmələri tövsiyə olunur. Belə əməkdaşlıq yeni nəslin əmək bazarına daha rahat keçidini dəstəkləyə bilər. 
· Beynəlmiləlləşmə üzrə konkret hədəflər qoyulmalıdır, bu, əldə olunan müvəffəqiyyəti ölçməyə yardım edir və əməkdaşları Universitetin beynəlmiləlləşməsinə töhfə verməyə ruhlandırır. 
· Müəllim hazırlığı ilə bağlı təcili təkmilləşdirmə tələb olunan sahələrdə prioritetlər müəyyənləşdirilməli və bu spesifik sahələrin təkmilləşdirilməsi üçün resurslar ayrılmalıdır.

	Tələblər:

· Təhsil proqramları institusional strategiya, ali təhsil üzrə milli standartlar, cəmiyyətin, iqtisadiyyatın və əmək bazarının gözləntilərinə uyğun olan məqsədlərlə hazırlanıb.  

· Təhsil proqramının məzmunu ixtisas üzrə son tədqiqatlar nəzərə alınmaqla yenilənib. 

· Proqramların məqsədləri, nəzərdə tutulan təlim nəticələri və qəbul və məzun olmaq üçün zəruri olan tələblər aydın şəkildə müəyyənləşdirilib; proqramı bitirdikdən sonra əldə olunacaq kvalifikasiya aydın şəkildə müəyyənləşdirilib, müvafiq tərəflərin diqqətinə çatdırılıb və MKÇ-nin müvafiq səviyyəsi ilə əlaqələndirilib. 

· Tələbənin dərs yükü AKTS-də müəyyənləşdirilib. 

· Praktika/stajkeçmə proqramın təlim nəticələrinin əldə edilməsinə kömək edir. 

· Tədris və təlim prosesində müasir tədris materiallarından, innovativ, yaradıcı və interaktiv metodlardan və təhsil texnologiyalarından istifadə edilir. 

· Təhsil proqramları müntəzəm olaraq monitorinq edilir və qiymətləndirilir; müvafiq maraqlı tərəflər (o cümlədən tələbələr) bu proseslərə cəlb edilir.  

· Təhsil proqramlarının keyfiyyəti ilə bağlı məzunların məmnunluğu sorğu vasitəsilə yoxlanılır və sorğunun nəticələri təhlil edilir; nəticələr təhsil proqramlarının hazırlanması zamanı nəzərə alınır.  

	Qeydlər, müşahidələr, sübutlar 
ÖH-ə əsasən, təhsil proqramları milli standartlara, cəmiyyətin və iqtisadiyyatın gözləntilərinə və əmək bazarının ehtiyaclarına uyğun hazırlanır. Proqramlar eləcə də ECTS-də müəyyənləşdirilib. ÖH-də qeyd olunur ki, ADPU-dakı təlim prosesi dövlətin tənzimləyici sənədləri və Təhsil Nazirliyinin əmr və təlimatlarına uyğun təşkil olunur. Bununla belə, müsahibələr zamanı aşkarlandı ki, proqramın hazırlanması Təhsil Nazirliyi tərəfindən həddindən artıq tənzimlənir. Müəllim-professor heyəti və rəhbərlərlə müsahibələr belə təəssürat oyatdı ki, kurikulum səviyyəsində dəyişikliklər mümkün deyildir. Proqramların məzmunun yenidən formalaşdırılması üçün entuziazm aşağıdır. Resurs və fiziki təlim mühiti ehtiyacı təlim, tədris və tədqiqat paradiqmaları ilə bağlı istiqamətdə dəyişikliklərdən daha çox diqqət verilən məsələdir. Bununla belə, yeni fikirlərə malik gənc əməkdaşlara olan ehtiyac müsahibələrdə bir neçə dəfə toxunuldu. 
Məktəb direktorları ilə müsahibəyə əsasən ADPU məzunları və praktikantları kifayət qədər bilik və bacarıqlara malik deyillər. Ümumilikdə, işəgötürənlərin nümayəndələri məzunların peşəkar səviyyəsi ilə qane deyillər. Direktorlar eləcə də proqramların məzmununun köhnə olduğunu və orta məktəb kurikulumları və Universitet kurikulumları arasında fərq olduğunu bildirdilər. Əksər hallarda pedaqoji məsələlərdə Universitet məktəblərdən daha öndədir. Bu nəzər nöqtəsi ÖH-də olan bəyanatları - təhsil proqramları köhnəlmiş ənənəvi mövzulardan ibarətdir, real həyat bacarıqları və kompetensialar təmin etmir və ölkədə aparılan təhsil islahatlarını nəzərə almır - təsdiqləyir. Proqramların məqsədləri, gözlənilən təlim nəticələri, qəbul və bitirmə tələbləri aydın müəyyənləşdirilməyib. 
Ekspert qrupu aşkarladı ki, təhsil proqramları dövlət tərəfindən həddindən çox tənzimləir və bu, universitet daxilində tədris və təlim proseslərini təkmilləşdirmək üçün zəruri olan sahiblik hissini və öhdəliyi zəiflədir. Eyni zamanda, Universitet kurikulumların hazırlanmasının təkmilləşdirilməsi üçün ADPU-nun daxili keyfiyyət təminatı sistemini (məsələn, təhsil proqramları müntəzəm olaraq monitorinq edilməlidir) yaxşılaşdırmalı olduğu barədə məlumatlıdır. Proqramın məzmunu və tədrisi ilə bağlı cari vəziyyət bir çox şey yaxşılaşdırılmalıdır. Ekspert qrupunda belə təəssürat oyandı ki, təhsil məsələləri üzrə ADPU-nun ehtiyacı olduğu vahid keyfiyyət mədəniyyətidir və bu ortaq dəyərlərə, qarşılıqlı etimada və anlayışa əsaslanmalıdır. 
Həddindən artıq tənzimləmə akademik heyətin və tələbələrin təhsil proqramlarının hazırlanması, tədris və təlim prosesinin yaxşılaşdırılması istiqamətində səylərini passivləşdirə bilər. Beləliklə, universitet proqramın məzmunu və silabuslar üzərində müstəqilliyə malik olmalıdır və bu proses universitet daxilində keyfiyyət təminatı proseslərinin təkmilləşdirilməsi ilə eyni zamanda baş tutmalıdır. ADPU-da daxili keyfiyyət təminatı sistemi yaradılıb və sistemin qurulması ilə bağlı aydın təlimatlar vardır. Sistemin qurulması inkişaf planının yazılması və universitetin bütün heyəti üçün keyfiyyətin nədən ibarət olmasının qarşılıqlı sürətdə müəyyənləşdirilməsi ilə başlamalıdır və daha sonra onun həyata keçirilməsi üçün müfəssəl fəaliyyət planı hazırlanmalıdır. Keyfiyyət təminatı heç də həmişə nəzarət etmək demək deyil (dövlət tərəfindən və ya universitet rəhbərliyi tərəfindən həyata keçirilməsinə baxmayaraq), hər bir əməkdaşa təlimlər, inkişaf və dəstək verməklə keyfiyyətin inkişafına yol açmaqdır. Ümumi keyfiyyət mədəniyyətinin yaxşılaşdırılmasının bir hissəsi kimi Universitet ibtidai və orta məktəblərdə və ali təhsil səviyyəsində baş verən dəyişikliklər və tendensiyalarla bağlı geniş müzakirələrin aparılması üçün görüşlərin və forumların təşkilini nəzərdən keçirə bilər.  
Tələbələr və işəgötürənlərə əsasən, ADPU-dakı tədris materialları və metodologiyaları köhnəlib. Az sayda müəllimlər müasir materiallardan və dərsliklərdən istifadə edir. Müsahibələrə əsasən, bu məsələlər yaşlı müəllim-professor heyəti və akademik heyət üçün inkişaf və təlim proqramlarının çatışmamasından irəli gəlir. Tələbələr bildirir ki, pedaqoji təhsil əsasən nəzəriyyəyə əsaslanır. Müəllim hazırlığı sahəsindəki son tendensiyalar nəzəri fənləri və praktiki fəaliyyəti real iş şəraitində inteqrasiya etmək ehtiyacını vurğulayır. Tələbələrin fikirləri də vacibdir (məsələn, müəllim kompetensiyalarının inkişafının fərdi hədəfləri, praktika portfelinin saxlanılması, məktəblərdən və universitetdən rəhbərlik imkanları və s.). 
Təhsil proqramları müntəzəm olaraq monitorinq edilmir və maraqlı tərəflər kurikulumların hazırlanması prosesinə cəlb olunmur. Həddindən artıq tənzimlənən proses universitet icmasının prosesdə iştirakını da məhdudlaşdırır. Məzun məmnuniyyətini qiymətləndirmək üçün sorğu yoxdur, buna baxmayaraq Universitet üzvləri qeyd etdilər ki, yaxın gələcəkdə anonim sorğu hazırlanacaq və tələbələr arasında keçiriləcək. 
Ali rəhbərlik, eləcə də tələbələr və müəllim-professor heyəti ortaq fikir səsləndirdilər ki, praktikanın 3 və 4-cü kurslardan daha əvvəl başlaması proqramlarda əksini tapmalıdır. Praktika təhsil müddəti ərzində paylaşıla bilər. Təhsilin 5-ci həftəsindən müşahidəçi kimi başlaya və daha sonra uzun müddət müstəqil tədris apara bilərlər. Tədqiqat komponentləri təhsilə inteqrasiya oluna bilər. Beləliklə, tələbələr yeni tədris metodların/materiallarını sınaqdan keçirə və yeni yanaşmaların səmərəliliyini/istifadəsini qiymətləndirə bilərlər. Praktika müddəti də yenidən nəzərdən keçirilməli və bir aydan daha çox olmalıdır. Praktikantlar praktika keçdikləri təşkilatda texniki əməkdaş deyil, müəllim heyətinin tamhüquqlu üzvü kimi qəbul olunmalıdır. Tələbələr praktikalarında daha fəal rol oynamağa üstünlük verirlər. 
Proqramın məzmununu yaxşılaşdırmaq və yeniləmək üçün ADPU müxtəli mövzular üzrə (təhsil proqramlarının yenilənməsi, keyfiyyət təminat, keyfiyyət meyarlarının müəyyənləşdirilməsi, keyfiyyətin müəyyənləşdirilməsi və s.) seminarlar keçirə bilər ki, əməkdaşlıq mədəniyyəti formalaşsın. 
ÖH-ə əsasən, digər ali təhsil müəssisələri ilə mübadilə proqramları, Avropa standartlarına uyğun olan infrastrukturun yaradılması və mütəxəssis hazırlığında şəffaf və səmərəli metodlardan istifadə aşağı səviyyədədir. Beynəlxalq yeniliklər barədə məlumatlılığı artırmaq üçün ADPU digər universitetlərin təcrübəsinin öyrənilməsi məqsədi ilə işçi heyəti və tələbələr üçün seminarlar və tədris səfərləri təşkil edə bilər. ADPU eyni sahədə fəaliyyət göstərən ən yaxşı universitetlərlə müqayisəli təhlilin aparılmasından faydalana bilər. 
ÖH-ə və müsahibələrə əsasən tələbələrin və müəllimlərin akademik mobilliyi aşağıdır. ADPU az sayda beynəlxalq tərəfdaşlara malikdir və müəllim və tələbə mübadiləsi bir neçə ölkə və tərəfdaş universitet ilə məhdudlaşır. Beynəlmiləlləşmə üçün maliyyə lazımdır və universitet inkişaf üçün maliyyə vəsaitinin cəlb edilməsi məqsədi ilə fondlar və təşkilatlara əməkdaşlığı genişləndirməyi nəzərdən keçirə bilər. Avropa Komissiyasının ERASMUS+ və Horizon 2020 kimi layihələrində tədqiqat, potensialın artırılması, tələbələrin, heyətin və müəllimlərin mobilliyi üçün maliyyə mövcuddur. Fondlara Dünya Bankı, UNİCEF və ölkədə fəaliyyət göstərən səfirlikləri də aid etmək olar. Bu qrantların hamısına müraciət etmək potensialının yaradılması üçün universitet işçi heyətinə (işçi heyət ərizə prosesini eləcə də akademik işçi heyət üzvlərini koordinasiya edəcək) təkliflərin və ərizələrin yazılması üzrə təlimlər başlayıb. 
Güclü tərəflər/öncül praktikalar
· Universitetin müsahibələrdə iştirak edən maraqlı tərəfləri müəllim hazırlığı sahəsində hazırki tendensiyalar və dəyişikliklər barədə məlumatlıdırlar və pedaqoji təhsillə bağlı müzakirələrdə iştirak etməkdə maraqlıdırlar. 

· ADPU təhsil proqramlarının, tədris metodlarının və köhnəlmiş tədris materiallarının məzmunu ilə bağlı bir çox problemi aşkarlayıb.

· ADPU təhsilin keyfiyyət təminatı üzrə ilk addımları atıb (tələbələrdən rəytoplama). 
Tövsiyələr
· Ali təhsil müəssisələrinə təhsilin məzmununu müstəqil olaraq yaratmalarına maneə olan tənzimləməyə əsaslanan proqram hazırlanmasını sərbəstləşdirmək lazımdır. Təhsil proqramları təlim nəticələrini əks etdirməlidir. Kvalifikasiyanın aydın əks olunması və çatdırılması təhsil proqramının məzmununun digər tələbidir. Kvalifikasiya Milli Kvalifikasiyalar Çərçivəsinin və Avropa Ali Təhsil Məkanının Kvalifikasiyalar Çərçivəsinin düzgün səviyyəsinə istinad edilməlidir. Universitet proqramlarını əsasən qaydalara deyil, tədqiqata, akademik standartlara və təhsil ehtiyaclarına əsasən hazırlamalıdır. 
· Universitet proqramın məzmunu və silabuslar üzərində müstəqilliyə malik olmalıdır və bu proses universitet daxilində keyfiyyət təminatı proseslərinin təkmilləşdirilməsi ilə eyni zamanda baş tutmalıdır. Müstəqillik və məsuliyyətlə yanaşı akademik heyətə silabusların və təhsil proqramlarının hazırlanması istiqamətində təlimlər keçirilməlidir. 
· Praktika məsələləri və müddəti yenidən nəzərdən keçirilməlidir, nəzəri fənlər və praktika inteqrasiya olunmalı və praktiki tapşırıqların real iş şəraitində yerinə yetirilməsi müəllim hazırlığının əvvəlindən başlamalıdır. 
· ADPU müxtəlif mövzular üzrə (təhsil proqramlarının yenilənməsi, keyfiyyət təminatı, keyfiyyətin yüksəldilməsi və s.) birgə seminarların keçirilməsini nəzərdən keçirə bilər. Bu, müəllimlərin birgə işlədiyi əməkdaşlıq mədəniyyəti və vahid nöqteyi nəzər formalaşdıra bilər. 
· Maraqlı tərəflərdən vaxtında və dəqiq rəyin toplanılması məqsədi ilə ADPU ibtidai və orta məktəblərdə və ali təhsil səviyyəsində baş verən dəyişikliklər və tendensiyalarla bağlı geniş müzakirələrin aparılması üçün görüşlər və forumlar təşkil edə bilər.  
· Yeni tədris materiallarının hazırlanması, o cümlədən beynəlxalq məlumat bazalarından kitabların sifariş edilməsi və onların onlayn əlçatan edilməsi ehtiyacı vardır. 

· ADPU eyni profilli xarici universitetlərə tədris səfərlərinin təşkilini və digər universitetlərin təcrübəsini öyrənmək məqsədi ilə ən yaxşı universitetlərlə müqayisəli təhlilin aparılmasını nəzərdən keçirə bilər. 
· ADPU inkişaf üçün maliyyə vəsaitinin cəlb edilməsi məqsədi ilə fondlar və təşkilatlara əməkdaşlığı genişləndirməyi nəzərdən keçirə bilər.

	Tələblər:

· Tələbələrin hüquq və vəzifələri aydın şəkildə müəyyənləşdirilib; tələbələrin şikayətlərinin və təkliflərinin nəzərdən keçirilməsi üçün prosedurlar və imtahan nəticələri ilə bağlı appelyasiya mexanizmi mövcuddur. 

· Akademik saxtakarlığın aşkarlanması və qarşısının alınması (o cümlədən anti-plagiarizm mexanizmləri) üzrə sistem mövcuddur. 

· Tələbələr qərarverici qurumlarda eləcə də tələbə ittifaqları seçkilərində iştirak edirlər. 

· Tələblərin qiymətləndirilməsi obyektiv, düzgün və şəffadır və təlim nəticələrinin əldə edilməsini dəstəkləyir. 

· Tələbələrə çevik təlim imkanları ilə təmin edilir. Əvvəlki ali təhsil kvalifikasiyaları, xaricdə təhsil müddətdi və əvvəlki təlim tanınır. 

· Ali təhsil müəssisəsi tələbələrin beynəlxalq mobilliyini dəstəkləyir və tələbələrin beynəlxalq mobillikdə iştirakı artır.

· Müəssisə tələbə kontingentinin beynəlmiləlləşdirilməsini dəstəkləmək üçün mexanizmlərə malikdir. 
· Məzunlar ixtisas sahələri üzrə əmək bazarında rəqabətədavamlıdırlar və müəssisə məzunlarının məşğulluğunu monitorinq edir.  

	 Qeydlər, müşahidələr, sübutlar
ÖH-ə əsasən ADPU-da tələbələrin hüquq və məsuliyyətləri aydın şəkildə müəyyənləşdirilib; tələbələrin şikayət və təkliflərinə baxmaq üçün prosedurlar və imtahan nəticələrindən appelyasiyanın verilməsi mexanizmləri tətbiq olunur. ÖH-də eləcə də qeyd olunur ki, "İmtahanlar zamanı baş verə biləcək münaqişələri aradan qaldırmaq üçün ADPU-da Appelyasiya komissiyası yaradılır. Tələbə ona verilən qiymətdən razı olmadığı halda appelyasiya komissiyasının sədrinə əsaslandırılmış ərizə ilə müraciət edə bilər. Sədr tələbənin cavab blankının yenidən yoxlanılmasını təşkil edir. Bu sahədə yeni prosedurların işlənib hazırlanmasına ehtiyac vardır." Tələbələr şikayətlər və təkliflər prosesi barədə məlumatlıdırlar. Hər hansı çətinlik olduqda, onlar birbaşa fakültə dekanına və ya fakültə şurasına və ya rektora müraciət edə bilərlər. Məsələn, bu yaxınlarda tələbələr imtahan sisteminin dəyişdirilməsinə nail olublar (çoxcavablı suallardan yazılı cavab verilən suallara). 
ÖH-də Universitetin əldə etdiyi yeni anti-plaqiarizm proqram təminatına toxunulur. Bununla belə, tələbələr bu sistem barədə tam məlumatlı deyillər və ümumilikdə tələbələr "plaqiarizm" terminini tam anlamırlar. Buna baxmayaraq, Ali Attestasiya Komissiyası 4 doktorantura tezisini rədd edib. Bu səbəbdən, plaqiarizm məsələsi həll edilməlidir. 
Universitetin Elmi Şurasının 2 tələbə üzvü vardır. Bundan əlavə, tələbələrin təmsil olunduğu fakültə şuraları mövcuddur. Elmi Şura üzvləri ilə görüş zamanı daha çox tələbənin Elmi Şuraya cəlb olunmalı və tələbələrin səsinin eşidilməli olduğuna dair fikirlər səsləndi. Hətta təklif edildi ki, ayrıca Tələbə Elmi Şurası yaratmaq mümkündür. 
İki tələbə təşkilatı - Tələbə Həmkarlar İttifaqı və Tələbə Gənclər Təşkilatı fəaliyyət göstərir və təşkilatların hər biri tələbələrə müxtəlfi imkanlar, stimul və fəaliyyətlər təklif edir. Bu iki təşkilatın nümayəndələri vəzifə və məsuliyyətlərini izah etməyə çalışsalar da, sonradan bir çox tələbənin bu iki təşkilatın fəaliyyətləri barədə məlumatsız olduğu aşkarlandı. Tələbə Həmkarlar İttifaqı tələbələrin müraciətlərini anonim qəbul edir. Hər iki təşkilatda seçki sistemi müvafiq şəkildə qurulmayıb - təşkilat rəhbəri dekan tərəfindən irəli sürülən namizəd təyin olunur və daha sonra tələbə bir aylıq sınaq müddətində vəzifəyə uyğunluğunu sübut edir. Bu ay ərzində o, müxtəlif sosial tədbirlər keçirməli və təşkilat sədrinin digər vəzifələrini yerinə yetirməlidir. 
Müsahibə alənan tələbələr tədris aldıqları fənn və ya ixtisasın təlim nəticələri barədə məlumatsızdırlar. Silabusun nə olduğunu və nədən ibarət olduğunu təsvir edə bilmədilər. Buna əsaslanar qrup belə qənaətə gəldi ki, müəllim-professor heyətində müvafiq silabuslar yoxdur və ya onlar tələbələrlə paylaşılmır. Tələbələr semestrlər üzrə götürəcəkləri fənlərin adlarını sadalaya bilməmələri baxımından təhsil proqramı da zəif nöqtədir. Qrup belə qənaətə gələ bilər ki, hər fərdi ixtisas üzrə təhsil proqramını təsvir edən universitet kataloqu və ya hər hansı nəşr olunmuş material yoxdur və tələbələr təhsil proqramlarının və təlim nəticələrinin müzakirə edilməsinə və ya nəzərdən keçirilməsinə cəlb edilmir. 
De fakto olaraq çevik təlim imkanları təmin oluna bilmir, həddindən artıq tənzimlənən kurikulum tələbələrin öyrənmə çevikliyini məhdudlaşdırır. Universitet daxilində az sayda tələbə mobillik imkanları azdır. Bu ERASMUS + KAS 1 çərçivəsində bir neçə müqavilənin bu yaxınlarda imzalanmasından irəli gəlir. Əksər tələbələr mövcud mobillik imkanları barədə məlumatsızdırlar. Türkiyədə mübadilə proqramında iştirak edən bakalavr tələbələrindən biri qeyd etdi ki, Türkiyədə əldə etdiyi kreditlər ADPU-da tanındı. 
Universitet rəhbərliyi universitetin beynəlxalq aləmdə tanınması, eləcə də təhsil müəssisəsinin ümumi inkişaf üçün beynəlmiləlləşmənin olduqca vacib olduğunu anlayır. Universitetdə bir neçə beynəlxalq tələbə təhsil alır, lakin bir çox rəhbərlər bu sayın strateji beynəlmiləlləşmə hədəfi üçün yetərli olmadığını etiraf etdilər. Müsahibə götürülən tələbələrin 5-dən 2-si ADPU-da əyani təhsil alan Türkiyə vətəndaşları idi. Beynəlxalq tələbələr ingilis dilində nəşr olunmuş tədris və təlim materiallarına tam çıxışa malik olmalıdır. 
Məzunların əsas işəgötürənləri orta məktəblərdir və onlarla görüşdən sonra aydın oldu ki, Universitetdə tələbələrin əldə etdiyi bilik, bacarıq və qabiliyyətlər əmək bazarının ehtiyac və tələblərinə az cavab verir. Məzunların materialı çatdırmaq və sinfi idarə etmək eləcə də İKT-dən istifadə etmək bacarıqları zəifdir. Məktəb direktorlarından biri qeyd etdi ki, bəzən məktəb şagirdləri universitet praktikantlarına və ya məzunlarına İKT problemlərini həll etməyə kömək edir. Direktorlar eləcə də qeyd etdilər ki, Universitetdə tədris olunan bir çox fənlər köhnəlib və məzmunu dəyişdirilməlidir. Universitet bu yaxınlarda vəzifəsi son 5 ilin məzunları barədə məlumat toplamaq olan Məzunlar Şöbəsi yaradıb. 
Güclü tərəflər/öncül praktikalar
· Universitetin tələbələrin zəngin sosial həyatının olması üçün onlara imkanlar yaradan iki tələbə təşkilatı vardır. 

· Dekanlar, rəhbərlər və universiter rektoru tələbələrin şikayətlərini, təkliflərini və digər məsələləri dinləməyə hazırdırlar. 

· Yeni rektorun təyinatından sonra bir sıra müsbət dəyişikliklər baş tutub, məsələn, Məzunlar Şöbəsi yaradılır, Müəllimlərin qiymətləndirilməsi sistemi işə başalayacaq. 

· Universitetin böyük beynəlxalq tələbə kontingenti var və bu, düzgün idarə olunduğu təqdirdə daha geniş inkişaf imkanları təmin edə bilər. 
Tövsiyələr
· Tələbələrin idarəçilikdən başlayaraq (məs., Elmi Şura) və təlim proseslərinin qurulmasınadək (təhsilə məsuliyyətin götürülməsi və sahib çıxma) Universitet icmasında iştirakı artırılmalıdır. 

· Hər təhsil proqramı eləcə də hər fənn üzrə təlim nəticələri müəyyənləşdirilməli və tələbələrə təqdim edilməlidir. 

· Təhsil proqramlarının hazırlanması və yenilənməsi prosesində maraqlı tərəflərin, o cümlədən tələbələrin cəlb olunması yollarını nəzərdən keçirin. 

· Tələbə kontingentinin beynəlmiləlləşməsini artırmaq üçün Universitet tələbələrinə aşağıdakı imkanları təmin etməlidir:
· ingilis dilini öyrənmək imkanları;

· dünyanın müxtəlif ölkələrinin universitetləri ilə (ERASMUS+ və Mövlana proqramları çərçivəsində daha realdır) çoxsaylı mobillik müqavilələrinin imzalanması;
· ingilis dilində nəşr olunan dərsliklərə, materiallara, məqalələrə eləcə də EDSCO, JStor və digər məlumat bazalarına çıxış;

· konfrans və seminarlar kimi beynəlxalq tədbirlər planlaşdırılmış şəkildə və tələbələrin iştirakı ilə keçirilməlidir. 

· tələbələrin inkişafı və tələbələrin ehtiyaclarını qarşılamaq üçün müasir kitabxana, İKT. 

· İşəgötürənlərin ehtiyac və tələblərinin öyrənilməsi tələbələrə müvafiq bilik, bacarıq və qabiliyyətlərin ötürülməsinə və beləliklə, onların məşğulluğuna töhfə vermiş olar. 

· Bütün universiteti məzunların yaxşı vətəndaş olmaları üçün universiteti bitirdikdə mənimsəməsini istədikləri bilik, bacarıq, qabiliyyətlər və dəyərlərlə tanış etmək lazımdır.
· Universitet şəffaflığı təmin edən və tələbələrə təhsilləri barədə anonim rəy vermək imkanı verən rəytoplama sistemi yaratmalıdır. Tələbələrin rəyləri reallığı əks etdirirsə dəyişiklik aparılmalıdır; əks halda onların sistemə olan inamı itəcək və onlar daha heç bir zaman rəy verməyəcəklər.   
· Dəyişiklikləri və innovasiyaları tələbələrə və digər maraqlı tərəflərə çatdırmaq vacibdir. 
· Tələbələrə hörmətlə, ehtiramla və təhsil prosesində əsas tərəfdaş kimi davranmaq üçün işçi heyətə kommunikasiya bacarıqları sahəsində təlimlərin keçirilməsinə daha çox diqqət verilməlidir. 


	6 TƏDQİQAT FƏALİYYƏTİ

	Qiymətləndirmə
 
	Tələblərə tam cavab verir
	
	Tələblərə əsasən cavab verir
	
	Tələblərə qismən cavab verir
	
	Tələblərə cavab vermir
	X

	Tələblər:

· Elmi və tədqiqat fəaliyyətinin məqsədləri müəssisənin missiyası, strategiyası və inkişaf planında əks olunub. Ali təhsil müəssisəsi cəmiyyətin və iqtisadiyyatın ehtiyaclarını diqqət mərkəzində saxlayır və tədqiqat fəaliyyətinin planlaşdırılmasında onları nəzərə alır. 

· Tədqiqat fəaliyyətinin məqsədlərinin əldə edilməsi və təsiri müntəzəm olaraq yoxlanılır və təhlil edilir (elmi və təhsilyönümlü nəşrlər, doktorantura tələbələri, patentlər və s.)

· Müəssisə tədqiqatın yüksək keyfiyyətli akademik və etik standartlarını təşviq və riayət edir; tədqiqat saxtakarlığı ilə bağlı iddialarla məşğul olmaq üçün prosedurlar müəyyənləşdirilib və bu prosedurlara riayət edilir.  

· Ali təhsil müəssisəsi akademik heyətin elmi tədqiqat üzrə fəaliyyətini dəstəkləmək üçün səmərəli sistemə malikdir (məs., tədqiqatın aparılması üçün stimul, əqli mülkiyyətlə bağlı məsləhətlər, beynəlxalq jurnallarda nəşr olunmaq üçün dəstək, işəgötürənlərlə əməkdaşlığa ruhlandırmaq və s.) 

· Tələblərə tədqiqat və işləmələr üzrə fəaliyyətə cəlb olunurlar; Tələbələrin tədqiqat işlərinə (referatlar, tətbiqi layihələr, yekun tezislər) rəhbərlik yaxşı təşkil olunub. 

· Ali təhsil müəssisəsi akademik fəaliyyət sahələrinə uyğun olaraq müxtəlif regional və beynəlxalq elmi tədqiqat şəbəkələrində iştirak edir.   
· Ali təhsil müəssisəsi elmi tədqiqat fəaliyyəti üçün zəruri hesab olunan maliyyə resurslarına və eləcə də beynəlxalq səviyyədə rəqabətədavamlılığın təmin edilməsi məqsədilə maliyyənin cəlb edilməsi üzrə müvafiq strategiyaya malikdir.

	Qeydlər, müşahidələr, sübutlar
ÖH-də qeyd edilir ki, tədqiqat fəaliyyəti Universitetin strategiyasında və missiyasında müəyyənləşdirilib. Bununla belə, cəmiyyət son üç ildə ADPU-nun elmi tədqiqat işlərindən az faydalanıb. Qeyd olunur ki, laboratoriyalarda elmi tədqiqat vasitəsilə universitetə əlavə maliyyə resursları cəlb etmək üçün iş aparılacaq. Qrup özünütənqidi yanaşmanı alqışlayır və real həyatın ehtiyaclarına əsaslanaraq tədqiqat prioritetlərinin müəyyənləşdirilməsi üçün ölkədəki təhsil siseminin ehtiyaclarını təhlil etməyi təklif edir. Sosial tərəfdaşlar, yəni məktəb direktorları qeyd etdilər ki, ilk növbədə tədqiqat metodologiyasını təkmilləşdirməyə ehtiyac vardır, məsələn, real təlim şəraitində daha çox eksperimentin aparılması, yeni tədris/təlim metodlarının sınaqdan keçirilməsi və tədris praktikasındakı dəyişiklikləri dəstəkləmək. Qrup təhsil müəssisəsinin tədqiqatı və təhsili dayanıqlı formada inteqrasiya etmək səylərini, məsələn, müəllim hazırlığı sahəsində tədqiqatın gücləndirilməsini alqışlayır. Qeyd olundu ki, görüşlər zamanı doktorantura tələbələrinin tədqiqat mövzuları yeni, innovativ və beynəlxalq auditoriya üçün aktual deyildir. Qrup təklif edir ki, xarici ekspertlər (beynəlxalq ekspertlər) daxil olmaqla tədqiqatçılar arasında doktorantura tədqiqatı üçün aktual mövzuların müəyyənləşdirilməsi üçün müzakirələr aparılsın. Doktorantura tələbələri tədqiqat qrupunun bir hissəsi kimi təcrübəli tədqiqatçılarla birlikdə işləyə bilərlər. 
Tədqiqat üçün resursların məhdud olduğunu və ölkədə təhsil sisteminin təkmilləşdirilməsi üçün tələbələrə əsaslanan yanaşmaya keçmək məqsədi ilə təlim və tədris paradiqmasında təcili dəyişikliklərə ehtiyacın olduğunu nəzərə alaraq, yaxşı əsaslandırılmış spesifik tədqiqat mövzuları razılaşdırılmalı və inkişaf planında əks olunmalıdır və bu mövzular resursların paylaşılması zamanı nəzərdə saxlanılmalıdır. 
ÖH-ə əsasən, nəşrlər (nəşrlərin elmi səviyyəsi) və doktorantura müdafiələri barədə məlumat vardır. Məsələn, impakt faktorlu jurnallarda nəşr olunan məqalələrin sayı daima artmaqdadır (2012-ci ildə 4, 2016-cı ildə 41) və bundan əlavə bir çox dərsliklər və məqalələr, o cümlədən ADPU-nun Pedaqoji Universitetin Xəbərləri jurnalı vardır. Bununla belə, ÖH-də məlumatın müntəzəm toplanılması və təhlili barədə və müntəzəm monitorinq nəticəsində tədbirlərin görülməsi barədə inandırıcı məlumatlar təqdim edilməyib. Universitetin illik hədəfləri və təkmilləşmənin necə ölçüldüyü və tədqiqat icmasına ötürüldüyünə dair meyarlar və ya məqsədlər yoxdur. Sahə səfəri zamanı qeyd olundu ki, nəşrlərin 20%-i pedaqoji sahədədir. Qrupda belə təəssürat oyandı ki, rəhbərlik tədqiqat sahəsinin təkmilləşdirilməsi və yüksək standartların qoyulmasına ehtiyacın olduğunu anlayır. Beynəlxalq aləmdə tanınmaq və impakt faktorlu jurnallarda dərc olunmaq ehtiyacı vurğulandı. Tədqiqat mədəniyyətini artırmaq üçün qrup tədqiqat potensialının ölçülməsi üçün aydın indikatorların müəyyənləşdirilməsini və təhsil sahəsində tədqiqatın artırılmasında fəal olan tədqiqatçıların mükafatlandırılma sisteminin qurulmasını tövsiyə edir. 
Tədqiqatın yüksək keyfiyyətli akademik və etik standartlarının təşviqində çatışmazlıqlar vardır; etik məsələləri aydınlaşdıran prosedurlar yoxdur. Rektor qeyd etdi ki, Ali Attestasiya Komitəsi 4 doktorantura tezisini plaqiarizm səbəbindən rədd edib. Keyfiyyətin yüksəldilməsi ehtiyacı sosial tərəfdaşlar və doktorantura tələbələri ilə görüşlər zamanı da səsləndirildi. Qrup akademik və etik standartların təkmilləşdirilməsi üçün məsələn, etik baxımdan tədqiqat layihələrinin təkmilləşdirilməsi prosedurlarının təsvir etmək, plaqiarizm hallarının həll olunması, tədqiqat etikası komitəsinin yaradılması kimi tədbirlərin görülməsini tövsiyə edir. 
ÖH-də qeyd olunur ki, akademik heyətin ruhlandırılması və dəstəklənməsi üçün səmərəli system yoxdur. Elmi heyət qeyd etdi ki, müasir ədəbiyyat, digər e-kitabxanalara çıxış, eksperimentlər aparmaq üçün avadanlıq kimi resurs çatışmazlığı vardır. Əsas narahatlıq maaşların azlığı və akademik icmada tanınmaq üçün tələbə olunan müddətin uzun (fəlsəfə doktoru üçün 3 il, elmlər doktoru üçün 4 il) olmasıdır. Qrup doktorantura səviyyəsində təhsilin təşkilində dəyişikliklərin edilməsi tövsiyyə edir, belə ki, müddətin uzun olması ruhdansalıcı və gənc nəslin akademik karyeraya başlamaq marağını itirməsinə səbəb ola bilər. Eləcə də gənc akademik heyət çatışmazlığının əsas səbəblərindən biridir. 
Tədqiqat nəticələrinə təsir edən faktor hazırki təşkilati strukturdur. Hal-hazırda, tədqiqat tədqiqat institutları və fakültələr arasında dağınıq şəkildə aparılır. ADPU tədqiqat vahidlərinin sayını azaldacaq və diqqəti spesifik sahələrə yönəldəcək daha güclü elmi məktəblər formalaşdırmağı hədəfləyir. Qrup tədris və tədqiqatın inteqrasiyasını və tədqiqatın fakültələrin bir hissəsi olduğu strukturun yaradılmasını tövsiyə edir. 
Sahə səfəri zamanı qrup məlumatlandırıldı ki, layihələrin hazırlanması və müraciət edilməsinə dəstək struktru artıq işləkdir. Tədqiqat fəaliyyətinə məsul olan ali rəhbərlik və heyət üzvləri beynəlxalq əməkdaşlıq üçün resurslar, tədqiqatçılar üçün mükafatlandırma sisteminin qurulması kimi dəstək xidmətlərinin yaradılmasına istək nümayiş etdirdilər. 
Qrup ADPU-nun tələbələrin tədqiqat və inkişaf fəaliyyətinə cəlb edilməsi məsələlərinə dair özünütənqidi baxışını alqışlayır. Sahə səfəri zamanı zaman tələvəər tədqiqatlarda iştirak etmək və məktəblərdə eksperimentlərin keçirilməsində maraqlı olduğunu qeyd etsə də, qrupda belə təəssürat oyandı ki, (tələbələrə) rəhbərlik və tələbələrin işə cəlb olunması reallıqda dəyərləndirilmir. Tələbələrə rəhbərlik müəllimin iş yükünün bir hissəsi olmalı və ödənilməlidir. Qrup magistr tələbələrinə rəhbərliyi, o cümlədən fəlsəfə doktoru tələbələrinin tədqiqat işini yaxşılaşdırmaq üçün tədbirlər görməyi və tələbələrin beynəlxalq şəbəkələrdə fəal olması və işlərini beynəlxalq jurnallarda nəşr etmələri istiqamətində dəstəklənməsini tövsiyə edir. 
ÖH-ə əsasən, ADPU akademik fəaliyyətləri sahəsində müxtəlif regional və beynəlxalq elmi tədqiqat şəbəkələrinə qoşulub. ADPU dünyanın 21 aparıcı və nüfuzlu universiteti ilə əməkdaşlıq müqaviləsi imzalayıb. Tərəfdaş universitetlərin və müştərək fəaliyyətlərin siyahısı əsas tərəfdaşlığın Türkiyə və Rusiya ilə olduğunu nümayiş etdirir. Digər universitetlər/tədqiqat institutları ilə tədqiqat layihələri ilə bağlı əməkdaşlıq qeyd olunmayıb, lakin hal-hazırda, tədqiqat beynəlmiləldir və tədqiqat qruplarına əsaslanır. Qrup əməkdaşlığın əhatə dairəsini genişləndirməyi və Qərbi Avropada eləcə də Şərqi Avropanın keçmiş Sovet ölkələrində tərəfdaş universitetlər tapmağı tövsiyə edir. Beynəlxalq əməkdaşlıq xüsusilə gələcək üçün beynəlxalq elmi şəbəkə qurmalı olan doktorantura tələbələri üçün vacibdir. Doktorantura tələbələri ən azı 6 ay müddətində mübadilə proqramlarında iştirak etməli və beynəlxalq tədqiqat qruplarında işləməlidirlər. Coğrafi-tarixi kontekstdən yararlanaq beynəlxalq tərəfdaşların iştirakı ilə xarici doktorantura tələbələri üçün cəlbedici hesab edilə biləcək beynəlxalq yay məktəbləri/düşərgələri keçirmək olar. 
ÖH-ə əsasən, ADPU son 5 ildə elmi və tədqiqat fəaliyyəti üçün zəruri olan maliyyə resurslarına malik olmayıb. Bununla belə, hal-hazırda, maliyyə cəlb etmək və universiteti beynəlxalq səviyyədə daha rəqabətədavamlı etmək üçün strategiya işlənib hazırlanır. Qrup xarici resursların zəruri olduğu ilə razılaşır. Maliyyə cəhətdən töhfə verə bilən sosial tərəfdaşların tapılması vacibdir. Xarici tərəfdaşlar üçün daha cəlbedici və şəffaf olmaq üçün təhsil sahəsində tədqiqata və nəticələrin məktəblərdə tətbiqinə daha çox diqqət verilməlidir. Layihə idarəetməsi və ərizələrin hazırlanması üçün dəstək xidmətləri yaradılmalıdır. Aİ layihələrinə müraciət etmək üçün beynəlxalq ekspertlərdən daha çox istifadə etmək olar. 
Güclü tərəflər/öncül praktikalar
· Tədqiqat sahələrinə diqqəti cəmləmək və güclü tədqiqat məktəbləri formalaşdırmaq səyləri
· Tədqiqat ərizələrinin verilməsi üçün dəstək sisteminin yaradılması
Tövsiyələr
· Yaxşı əsaslandırılmış spesifik tədqiqat mövzuları razılaşdırılmalı və inkişaf planında əks olunmalıdır və bu mövzular məhdud resursların paylaşılması zamanı nəzərdə saxlanılmalıdır. 

· Tədqiqat qrupları arasında doktorantura tədqiqatı üçün aktual mövzuların müəyyənləşdirilməsi üçün müzakirələr aparılması və doktorantura tələbələri tədqiqat qrupunun üzvləri kimi təcrübəli tədqiqatçılarla birlikdə işləməsi təklif olunur.
· Təhsil sahəsində fəal və səmərəli olan tədqiqatçıları mükafatlandırın. 
· Qrup doktorantura təhsilinin Bolonya sistemi əsasında yenidən qurulmasını tövsiyə edir. Belə ki, təhsilin uzun müddət davam etməsi ruhdansalıcıdır və gənc nəslin akademik karyeraya başlamaq marağının itməsinə gətirib çıxara bilər. Eləcə də gənc akademik heyət çatışmazlığının əsas səbəblərindən biridir.
· Əməkdaşlığın əhatə dairəsini genişləndirmək və Qərbi Avropada eləcə də Şərqi Avropanın keçmiş Sovet ölkələrində tərəfdaş universitetlər tapmaq və ortaq tədqiqat fəaliyyəti üçün beynəlxalq tədqiqat qrupunu formalaşdırmaq zəruridir.
· Universitet tədris və tədqiqatın inteqrasiyasını və tədqiqatın fakültələrin bir hissəsi olduğu strukturun yaradılmasını nəzərdən keçirməlidir; elmi laboratoriyalar və fakültələr birləşdirilə və bütün tədris tədqiqata əsaslana bilər.  

· Təhsil sahəsində tədqiqat mövzularına əsaslanaraq maliyyə cəhətdən töhfə verə bilən sosial tərəfdaşların tapılması tövsiyə olunur.
· Mümkü olduğu təqdirdə, universitet doktorantura tələbələrinin ən azı 6 ay müddətində mübadilə proqramlarında iştirakını və beynəlxalq tədqiqat qruplarında işləmələrini dəstəkləmək üçün yollar tapmalıdır.  

· Coğrafı-tarixi kontekstdən yararlanaq beynəlxalq tərəfdaşların iştirakı ilə xarici doktorantura tələbələri üçün cəlbedici hesab edilə biləcək beynəlxalq yay məktəbləri/düşərgələri keçirmək olar.


	7 TƏDRİS VƏ TƏLİM RESURSLARI VƏ DƏSTƏK XİDMƏTLƏRİ

	Qiymətləndirmə
 
	Tələblərə tam cavab verir
	
	Tələblərə əsasən cavab verir
	
	Tələblərə qismən cavab verir
	X
	Tələblərə cavab vermir
	

	Tələblər:

· Həm işçi heyət, həm də tələbələr üçün müvafiq tədris, təlim və tədqiqat infrastrukturu (sinif otaqları, laboratoriyalar, kitabxana, emalatxanalar və s.) o cümlədən müasir İKT həlləri (o cümlədən e-təhsil imkanları və elektron məlumat bazaları) mövcuddur. 

· Tədris və təlim prosesində müasir təlim materiallarından istifadə olunur.

· Müəssisənin təmin etdiyi tyutor xidməti tələbə kontingentinin ehtiyaclarına cavab verir və tələbələrin fərdi və xüsusi ehtiyaclarını nəzərə alır. 

· Müəssisə tələbələrə stajkeçmə imkanları, məşğulluq və karyeranın inkişaf etdirilməsi üçün xidmətlər (karyera mərkəzi, məzunların koordinasiya sistemi və s.) təmin edir. 

· Ali təhsil müəssisəsində milliyyətindən, dilindən, cinsindən, sosial statusundan, tutduqları mövqedən və dinindən asılı olmayaraq tələbələrə bərabər yanaşır. 
· Müəssisə əlavə dəstək xidmətləri təmin etməklə (yataqxana, yeməkxana, tibbi yardım, idman zalları, maliyyə yardımı və s.) tələbələrin təhsil almasına yardım edir. 

	Qeydlər, müşahidələr, sübutlar
ÖH-ə əsasən, Universitetin müvafiq tədris və təlim infrastruktur vardır (auditoriyalar, laboratoriyalar, kitabxana, seminar otaqları və s.), bununla belə, infrastrukturun yoxlanılması və müasirləşdirilməsi ehtiyacı aydındır. Xüsusilə İKT-nin müasirləşdirilməsi bütün müsahibələrdə qeyd olundu. Xüsusi laboratoriyalara (müvafiq avadanlıqlarla təchiz olunmuş fonologiya və biologiya otaqları), seminar otaqlarına ehtiyac vardır. Universitet binanın müasirləşdirilməsinə ehtiyacın olduğu barədə məlumatlıdır və bu istiqamətdə müəyyən addımlar atılıb (yeni bina barədə artıq planlar mövcuddur). 
Müsahibələrə əsasən kitabxanada olan tədris materialları tələbələrin gözləntilərinə və ehtiyaclarına cavab vermir. Təmin olunan kitabların sayı və keyfiyyəti yetərli deyildir. Kitabların bəziləri kiril əlifbasındadır və bu, beynəlxalq tələbələrə çətinlik yaradır. ÖH-də 2012-ci ildə e-kitabxananın yaradılmasına istinad olunsa da, nə müəllimlər, nə də ki tələbələr onun barədə məlumatlı deyillər. Tədris materialları yenilənməyib və tədris prosesi əsasən mühazirə və seminar kimi ənənəvi metodlar vasitəsilə aparılır. Az sayda müəllimlər interaktiv yanaşmalara istinad edir. Tələbələrdən heç biri elektron məlumat bazalarına toxunmadı; eləcə də e-təhsil imkanlarına toxunan olmadı. Tələbələr müəllimlərin köhnə kitablardan istifadə etdiyini, bəzən materiallar təqdim etmək əvəzinə, mətni diktə etdiklərini qeyd etdilər. 
ÖH-ə əsasən təhsil müəssisəsinin təmin etdiyi tyutorinq xidməti tələbələrin ehtiyacına qismən cavb verir və fərdi tələbələrin xüsusi ehtiyaclarını nadir hallarda nəzərə alır. Vurğulanır ki, tyutorlar və tələbələr arasında onlayn kommunikasiyanın olması çox vacibdir və bu proses demək olar ki, təmin olunmayıb. 
ÖH-ə əsasən, xarici dil bacarıqları e-təhsil üçün arzuolunan səviyyədə deyildir. İnternetdə açıq məlumat bazaları, tədris və təlim materilları kimi geniş e-təhsil imkanları vardır. Bununla belə, ingilis dili biliyi olmadan (İKT infrastruktruna əlavə olaraq) internət vasitəsilə əlçatan olan açıq resurslar ASPU-da tədris və təlim prosesində müəllim və tələbələrə fayda gətirmir. 
ASPU məktəblərdə praktika təmin edir; qeyd olundu ki, praktikalar tələbələrin ehtiyaclarını qarşılamır. Məsələn, islahedici pedaqoqika sahəsində müxtəlif vaxtlarda şagirdlərin davranışını müşahidə etmək vacibdir. Bu, cari praktika imkanları buna imkan vermir. 
Hal-hazırda, ASPU-da karyera mərkəzi yoxdur və universitet tələbələrin məşğulluğu və karyera inkişafı ilə bağlı xidmətlərin aşağı səviyyədə olduğunu və onları inkişaf etdirmək lazım olduğunu bilir. Qrup məzunlara dəstəyin verilməsi və Universitetin nüfuzunu artırmaq üçün karyera mərkəzinin yaradılmasını vacib sayır. 

ASPU akademik heyətindən fərqli olaraq, qrupun görüş keçirdiyi məzunlar məzun təşkilatı barədə məlumatlı deyildilər. Məzunlar belə bir qurumun olmasını universitet üçün fayalı olacağını qeyd etdilər, belə ki, məzunlar iş təcrübələrinə əsaslanaraq yeni tədris və təlim yanaşmalarını inkişaf etdirməyə dəstək verə və yeni təhsil proqramlarının hazırlanmasına tətbiq edilməsində yardım edə bilər. 
ÖH-də qeyd olunur ki, Universitet milliyətindən, dilindən və s.-dən asılı olmayaraq tələbələrə bərabər yanaşır. Tələbələr onlara qarşı ayrıseçkilik hallarına toxunmadılar. Əksinə, tələbələr sosial mövqelərindən və cinsindən asılı olmayaraq müxtəlif tələbə təşkilatlarında iştirak edirdilər. Öz növbəsində, bu təşkilatlar məhdud maliyyəyə malik tələbələrə yardım edir və tələbələri universitetin sosial həyatına cəlb etmək üçün müxtəlif tədbirlər hazırlayır. 
Sahə səfəri zamanı aydın oldu ki, binalarda və yataqxanada yeməkxana var, lakin tibbi yardım və idman zallarına toxunulmadı. Valideyn qayğısından məhrum və ya az təminatlı və şəhid ailələrindən olan əyani təhsil alan bakalavr tələbələrinə maliyyə yardımı təmin olunur. 
Güclü tərəf/öncül praktika
·  Məhdud maliyyə resurslarına malik tələbələrə yardım edilir. 
Tövsiyələr
· Universitetə Karyera Mərkəzi yaratmaq tövsiyə olunur, belə ki, bu universitet-əmək bazarı arasında əlaqələrin yaradılması və tələbələri müvəffəqiyyətli karyeraya hazırlamaq üçün olduqca vacibdir. 

· Məzun Şöbəsinin yaradılması tövsiyə olunur; Şöbənin ehtiyacları və hədəfləri müzakirə olunmalı və Universitetin strategiyasında prioritet kimi qoyulmalıdır. 
· Tələbələri təhsil prosesi, tədbirlər və s. barədə vaxtında məlumatlandırmaq məqsədi ilə Universitet tələbələr və tyutorlar arasında onlayn kommunikasiya platformalarından istifadəni nəzərdən keçirməlidir. Tyutorların işi monitorinq edilməlidir və tələbələrdən rəytoplama sisteminə tyutorların təmin etdiyi dəstək xidmətlərinə dair suallar daxil edilə bilər. 

· Bəzi otaqların praktika və digər eksperimental fəaliyyətlərin aparılması üçün laboratoriyalar və seminar otaqlarına çevrilməsi tövsiyə olunur. 

· Kitabxana e-məlumat bazaları ilə zənginləşdirilməli və köhnə kitablar əvəzlənməlidir. 

